
సింగరేణిలో 
బదిలీ కార్మికులు, సాధారణ 

సహాయక శిక్షణార్థు లుగా పనిచేస్తు న్న 
సుమారు 1,135 మందిని సాధారణ సహాయకులుగా 

క్రమబద్ధీకరించేందుకు యాజమాన్యం ఉత్తర్వులు జారీ 
చేసింది. ఉప ముఖ్యమంత్రి, ఇంధన శాఖ మంత్రి భట్టి  విక్రమార్క 

ఇచ్చిన హామీ మేరకు ఈ నిర్ణయం తీసుకోగా, అర్హు లకు 2026 
సెప్టెంబరు 1 నుంచి క్రమబద్ధీకరణ వర్తించనుంది. 2025 

డిసెంబరు 31 నాటికి నిర్దేశిత పని దినాలు (భూగర్భ గనుల్లో  
190, ఉపరితల గనులు, ఇతర విభాగాల్లో  240 రోజులు) 
పూర్తి చేసినవారు అర్హు లు. అర్హు ల జాబితాలను 
నవంబరు 23లోగా సమర్పించాలని ప్రాంతీయ 

జనరల్ మేనేజర్లను ఆదేశించారు. దీర్ఘకాలంగా 
ఎదురుచూస్తు న్న కార్మికులకు ఈ 

నిర్ణయంతో ఉద్యోగ భద్రతతో పాటు 
పదోన్నతులు, మెరుగైన ఉద్యోగ 

అవకాశాలకు మార్గం సుగమం 
కానుంది.

హైదరాబాద్, నవంబర్ 6 (తెలంగాణ ముచ్చట్లు ):

సింగరేణి కాలరీస్ కంపెనీ లిమిటెడ్‌‌‌‌‌‌‌‌లో బదిలీ 
కార్మికులు, సాధారణ సహాయక శిక్షణా -
ర్థు లుగా పనిచేస్తున్న సుమారు 1,135 
మందిని సాధారణ సహాయకులుగా 
క్రమబద్ధీకరించేందుకు సంస్థ యా-
జమాన్యం ఉత్తర్వులు జారీ చేసింది. 
రాష్ట్ర ఉప ముఖ్యమంత్రి, ఇంధన 
శాఖ మంత్రి భట్టి విక్రమార్క ఇటీవల 
బొగ్గు  గనుల ప్రాంత ప్రజాప్రతినిధుల 
సమావేశంలో ఇచ్చిన హామీ మేరకు 
ఈ నిర్ణయం తీసుకుంది. రెండేళ్ల నుంచి 
మూడేళ్లకు పైగా క్రమబద్ధీకరణ కోసం 
ఎదురుచూస్తున్న కార్మికులకు తాజా ఉత్త -
ర్వులతో ఊరట లభించనుంది. అర్హు లైన ఉద్యో -
గులకు 2026 సెప్టెంబరు 1 నుంచి ఈ క్రమబద్ధీక-
రణ వర్తించనుంది. దీంతో దీర్ఘకాలంగా పెండింగ్‌‌‌‌‌‌‌‌లో ఉన్న 
తమ సమస్యకు పరిష్కారం లభించిందని కార్మికులు ఆనందం 
వ్యక్తం చేస్తున్నారు. 2025 డిసెంబరు 31వ తేదీకి ముందు 
ఉద్యోగంలో చేరి బదిలీ కార్మికులు

సింగరేణిలో 1,135 మంది కార్మికుల 

సెప్టెంబరు 1 నుంచి వర్తించనున్న ఉత్తర్వులు

నవంబర్ 23లోగా అర్హు ల జాబితాల సమర్పణ

క్రమశిక్షణతో విధులు నిర్వహించాలని యాజమాన్యం సూచన

క్రమబద్ధీకరణ
ఉప ముఖ్యమంత్రి 

భట్టి  విక్రమార్క 
హామీ అమలు

ఆర్టీసీ కార్మికుల ఆత్మగౌరవానికి

భంగం కలిగిస్తే చర్యలు

హైదరాబాద్, నవంబర్ 6
(తెలంగాణ ముచ్చట్లు ):

ఆర్టీసీ కార్మికుల పట్ల అధికారులు గౌరవ-
ప్రదంగా వ్యవహరించాలని, వారి ఆత్మ-
గౌరవానికి భంగం కలిగించేలా ప్రవర్తి-
స్తే కఠిన చర్యలు తప్పవని రాష్ట్ర రవాణా 
శాఖ మంత్రి పొన్నం ప్రభాకర్ హెచ్చ-
రించారు. సిద్దిపేట ఆర్టీసీ డిపో మేనేజర్ 
వ్యవహారశైలిపై పూర్తి స్థా యి విచారణకు 
ఆదేశించినట్లు  వెల్లడించారు. కార్మికుల -
తో డిపో మేనేజర్ వ్యవహరించిన తీరుపై 
ఇప్పటికే ఆరా తీసినట్లు  తెలిపారు.
సిద్దిపేట డిపోలో మేనేజర్ కుర్చీలో 
కూర్చొని ఉండగా, కార్మికులు కింద 

కూర్చొని మాట్లా డుతున్నట్లు గా ప్రచా -
రంలోకి వచ్చిన అంశం మంత్రి దృష్టికి 
వచ్చింది. ఈ ఘటనపై స్పందించిన 
ఆయన ఆర్టీసీ ఎండీతో మాట్లాడి  
సమగ్ర విచారణ జరిపించాలని ఆదే-
శించారు. వాస్తవాలు వెలుగులోకి 
రావాలని, ఘటనకు సంబంధించి 
అన్ని కోణాల్లో  పరిశీలన జరగాలని 
సూచించారు. ప్రజా పాలన ప్రభుత్వంలో 
కార్మికుల సంక్షేమం, వారి ఆత్మగౌరవా -
నికి అత్యంత ప్రాధాన్యం ఇస్తున్నామని 
పొన్నం ప్రభాకర్ స్పష్టం చేశారు. ఆర్టీసీ 
సంస్థ అభివృద్ధిలో

•	 నిర్లక్ష్యంగా వ్యవహరించే అధికారులను ఉపేక్షించేది లేదు 

•	 సిద్దిపేట డిపో మేనేజర్ తీరుపై విచారణకు ఆదేశం 

•	 ఆర్టీసీ ఎండీతో మాట్లా డిన మంత్రి పొన్నం ప్రభాకర్ 

•	 కార్మికులను గౌరవంగా చూడటం అధికారుల బాధ్యత

2 లో..

ప్రియుడితో 
కలిసి భర్తను 
హతమార్చిన భార్య!

•	 భూపాలపల్లి జిల్లా లో 
వెలుగుచూసిన దారుణ ఘటన 

•	 భర్త చందును హత్య చేసినట్లు  
భార్య పావనిపై ఆరోపణలు 

•	 ఎడ్లబండిపై మృతదేహాన్ని తరలించి 
గ్రామ శివారులో పడేసిన వైనం 

•	 పోలీసుల అదుపులో భార్య.. 
పరారీలో ప్రియుడు సంతోష్‌‌‌‌‌‌‌‌

కరెంటు కోతలతో
పంటలు ఎండిపోయాయి!

•	 హరీశ్‌‌‌‌రావు ఎదుట కన్నీటిపర్యంతమైన అన్నదాతలు
•	 ఏడు ఎకరాల వరి ఎండిపోయిందంటూ రైతు ఆవేదన
•	 రైతుబంధు, రుణమాఫీ అమలుపై రైతుల అసంతృప్తి
•	 నష్ట పరిహారం ఇచ్చేవరకు పోరాడతామన్న హరీశ్‌‌‌‌రావు

2 లో..

పండుగ ప్రయాణం..
ప్రయాణికులకు ప్రాణసంకటం!

సొంతూళ్ల కు వెళ్లేందుకు 
రైల్వే స్టేషన్లలో 

పోటెత్తిన జనం

కిక్కిరిసిన రైళ్లు .. 
ప్లా ట్‌‌‌‌‌‌‌‌ఫామ్‌‌‌‌‌‌‌‌లపై తీవ్ర రద్దీ

నిలబడేందుకు కూడా 
దొరకని చోటు 

న్యూఢిల్లీ, నవంబర్ 6
(తెలంగాణ ముచ్చట్లు ):

పండుగ వచ్చిందంటే కుటుంబ 
సభ్యులతో కలిసి ఆనందంగా గడ-
పాలని ప్రతి ఒక్కరూ కోరుకుం-
టారు. ముఖ్యంగా ఉద్యోగాలు, 
ఉపాధి, చదువుల కోసం సొంత 
ప్రాంతాలకు దూరంగా

హైదరాబాద్‌‌‌‌‌‌‌‌లో పికో టెక్నాలజీ కార్యాలయం ప్రారంభం
•	 ప్రపంచ స్థాయి  సాంకేతిక సంస్థకు నగరంలో కార్యకలాపాలు 

•	 ఆర్థిక మార్కెట్ల కు ఆధునిక పరిష్కారాలు అందించనున్న సంస్థ 

•	 హైదరాబాద్ సాంకేతిక రంగానికి మరింత బలం

హైదరాబాద్, నవంబర్ 6 (తెలంగాణ ముచ్చట్లు ):

ప్రపంచ స్థా యి సాంకేతిక సేవల సంస్థ పికో టెక్నాలజీ హైదరాబా-
ద్‌‌‌‌‌‌‌‌లో తన కార్యాలయాన్ని ప్రారంభించింది. మంత్రి శ్రీధర్ బాబు, 
మంత్రి కోమటిరెడ్డి వెంకట్‌‌‌‌‌‌‌‌రెడ్డి ఈ కార్యాలయాన్ని ప్రారంభించగా, 
సంస్థ వ్యవస్థా పకుడు, ముఖ్య కార్యనిర్వహణ అధికారి జారోడ్

మిగతా 2 లో..

	 జైపూర్ ప్రభుత్వ పాఠశాలలో ఆధునిక క్రికెట్‌‌‌‌‌‌‌‌ మైదానం ప్రారంభం 
	 విద్యార్థు ల కోరిక మేరకు ఆస్ట్రో  టర్ఫ్‌‌‌‌‌‌‌‌ మైదానం మంజూరు 
	 ఉచితంగా క్రికెట్‌‌‌‌‌‌‌‌ పరికరాల పంపిణీకి మంత్రి వివేక్‌‌‌‌‌‌‌‌ హామీ
	 వచ్చే వారం పాఠశాల విద్యార్థు లకు సంచుల పంపిణీ

మంచిర్యాల, నవంబర్ 6 (తెలంగాణ ముచ్చట్లు ):

గ్రామీణ ప్రాంత విద్యార్థు ల్లో  దాగి ఉన్న క్రీడా ప్రతిభను వెలికితీసి, వారిని అన్ని 
రంగాల్లో  ప్రోత్సహించడమే ప్రభుత్వ లక్ష్యమని రాష్ట్ర మంత్రి వివేక్‌‌‌‌‌‌‌‌ వెంకటస్వా -
మి పేర్కొన్నారు. మంచిర్యాల జిల్లా  జైపూర్‌‌‌‌‌‌‌‌ మండలంలోని ప్రభుత్వ ఉన్నత 
పాఠశాలలో నూతనంగా నిర్మించిన ఆధునిక పెట్టె క్రికెట్‌‌‌‌‌‌‌‌ మైదానాన్ని ఆయన 
ప్రారంభించారు. ఈ సందర్భంగా విద్యార్థు లతో ముచ్చటించి వారి అభిరుచు-
లు, అవసరాలను తెలుసుకున్నారు. క్రీడలపై విద్యార్థు లు చూపుతున్న ఆసక్తిని 
అభినందిస్తూ చదువుతో పాటు ఆటల్లో నూ రాణించాలని ఆకాంక్షించారు. 
విద్యార్థు ల కోరిక మేరకు పాఠశాలలో క్రికెట్‌‌‌‌‌‌‌‌ మైదానంతో పాటు ఆధునిక ఆస్ట్రో  
టర్ఫ్‌‌‌‌‌‌‌‌ మైదానాన్ని మంజూరు చేసినట్లు  మంత్రి తెలిపారు. క్రీడాకారులకు అవ-
సరమైన ఉచిత క్రికెట్‌‌‌‌‌‌‌‌ పరికరాలను కూడా

గ్రామీణ విద్యార్థు లకు
క్రీడల్లో  ప్రోత్సాహం

మిగతా 2 లో..
మిగతా 2 లో..

మిగతా 2 లో..మిగతా 2 లో..

కార్మికుల పాత్ర కీలకమని, సంస్థ కో -
సంనిరంతరం శ్రమిస్తున్న ఉద్యోగులను 
గౌరవంగా చూడటం ప్రతి అధికారి బాధ్యత 
అని పేర్కొన్నారు. కార్మికుల కష్టా న్ని గుర్తించి 
వారికి తగిన గౌరవం ఇవ్వాల్సిన అవసరం 
ఉందన్నారు.
విచారణలో ఘటనకు బాధ్యులుగా ఎవరైనా 
తేలితే వారిపై తగిన చర్యలు తీసుకోవాలని 
అధికారులకు స్పష్టం చేసినట్లు  మంత్రి 
తెలిపారు. పదవులు, హోదాలను అడ్డు పె-
ట్టు కొని కార్మికులను అవమానించే ధోరణి 
తగదని హితవు పలికారు. అధికారులు తమ 

కింద పనిచేసే సిబ్బందితో బాధ్యతాయు -
తంగా, మర్యాదపూర్వకంగా మెలగాలని 
సూచించారు.
ఆర్టీసీ కార్మికుల సంక్షేమం, గౌరవం 
విషయంలో ప్రభుత్వం రాజీపడే ప్రసక్తే 
లేదని పొన్నం ప్రభాకర్ స్పష్టం చేశారు. 
సంస్థను ముందుకు నడిపించడంలో కార్మి-
కుల శ్రమను గుర్తించాల్సిందేనని తెలిపారు. 
ఉద్యోగుల ఆత్మగౌరవానికి భంగం కలిగించే 
చర్యలను ఎట్టి పరిస్థితుల్లో నూ సహించబో -
మని, నిర్లక్ష్యంగా వ్యవహరించే అధికారు -
లపై విచారణ అనంతరం కఠిన చర్యలు 
తీసుకుంటామని హెచ్చరించారు.

భూపాలపల్లి, నవంబర్ 6 (తెలంగాణ ము-
చ్చట్లు ): భూపాలపల్లి జిల్లా లో దారుణ ఘటన 
వెలుగుచూసింది. ప్రియుడితో కలిసి భర్తను 
భార్య హత్య చేసినట్లు  ఆరోపణలు కలకలం 
రేపుతున్నాయి. భూపాలపల్లి మండలం 
గొల్లబుద్ధా రం గ్రామ శివారులోని తండాకు 
చెందిన చందు హత్యకు గురయ్యాడు. ఈ 
ఘటనలో అతడి భార్య పావని, ఆమెకు 
పరిచయమున్న సంతోష్‌‌‌‌‌‌‌‌ ప్రమేయం ఉన్న-
ట్లు  ప్రాథమిక సమాచారం వెల్లడిస్తోంది. 
కుటుంబ బంధాలను కాదని సాగిన ఈ వ్య -
వహారం చివరకు హత్యకు దారితీసినట్లు  తె -
లుస్తోంది. పోలీసుల ప్రాథమిక సమాచారం 
ప్రకారం.. పావని, సంతోష్‌‌‌‌‌‌‌‌ కలిసి చందును 
హతమార్చినట్లు  ఆరోపణలు ఉన్నాయి. 
హత్య అనంతరం మృతదేహాన్ని అక్కడే వది-
లిపెట్టకుండా తరలించేందుకు ప్రయత్నిం-
చినట్లు  సమాచారం. ఈ ఘటన వెనుక గల 
కారణాలు, హత్యకు దారితీసిన పరిస్థితులపై 
పోలీసులు దర్యాప్తు చేపట్టా రు. నిందితులు 
ముందస్తు ప్రణాళికతో ఈ చర్యకు పాల్పడ్డా -
రా? లేక ఆకస్మికంగా చోటుచేసుకుందా? 
అనే కోణంలో విచారణ కొనసాగుతోంది.
చందు మృతదేహాన్ని ఎడ్లబండిపై తీసుకెళ్లి 
చిక్నేపల్లి గ్రామ సమీపంలో పడేసినట్లు  
సమాచారం. మృతదేహం అక్కడ గుర్తించ -
బడటంతో ఘటన వెలుగులోకి వచ్చింది. 
స్థా నికుల ద్వారా సమాచారం అందుకున్న 

పోలీసులు సంఘటనా స్థలానికి చేరుకుని 
పరిశీలించారు. మృతదేహాన్ని స్వాధీనం 
చేసుకుని, హత్యకు సంబంధించిన ఆధారా-
లను సేకరించే చర్యలు చేపట్టా రు. పరిసర 
ప్రాంతాల్లో  వివరాలు సేకరిస్తూ ఘటన 
జరిగిన తీరును తెలుసుకునే ప్రయత్నం చేస్తు -
న్నారు. ఈ కేసులో భార్య పావనిని పోలీసులు 
అదుపులోకి తీసుకున్నట్లు  సమాచారం. 
మరో నిందితుడిగా ఆరోపణలు ఎదుర్కొం-
టున్న సంతోష్‌‌‌‌‌‌‌‌ పరారీలో ఉన్నట్లు  తెలిసింది. 
అతడి ఆచూకీ కోసం పోలీసులు గాలింపు 
చర్యలు చేపట్టా రు. పావనిని విచారించి 
హత్యకు సంబంధించిన పూర్తి వివరాలు 
రాబట్టేందుకు ప్రయత్నిస్తున్నారు. మృతదే -
హాన్ని తరలించడంలో మరెవరైనా సహక-
రించారా? అనే అంశంపైనా దర్యాప్తు చేస్తు-
న్నట్లు  సమాచారం.
భూపాలపల్లి ప్రాంతంలో ఈ ఘటన 
తీవ్ర కలకలం రేపింది. చందు హత్యకు 
గల అసలు కారణాలు, నిందితుల మధ్య 
సంబంధాలు, ఘటనకు సంబంధించిన 
పూర్తి వివరాలు పోలీసుల విచారణలో 
వెల్లడికావాల్సి ఉంది. ప్రస్తుతం అందుబా -
టులో ఉన్న సమాచారం ఆధారంగా కేసు 
దర్యాప్తు కొనసాగుతోంది. పరారీలో ఉన్న 
సంతోష్‌‌‌‌‌‌‌‌ను పట్టు కున్న తర్వాత మరిన్ని 
వివరాలు వెలుగులోకి వచ్చే అవకాశం 
ఉంది.

(మొదటి పేజీ తరువాయి)

అందించనున్నట్లు  వెల్లడించారు. గ్రామీణ 
ప్రాంతాల్లో  ప్రతిభావంతులైన క్రీడాకారులు 
ఎంతోమంది ఉన్నప్పటికీ సరైన మైదానాలు, 
పరికరాలు, శిక్షణ అందక వారి ప్రతిభ 
వెలుగులోకి రావడం లేదన్నారు. పాఠశాల 
స్థా యి నుంచే అవసరమైన సదుపాయాలు
కల్పిస్తే విద్యార్థు లు రాష్ట్ర, జాతీయ స్థా యిలో 
గుర్తింపు పొందే అవకాశం ఉంటుందని 
వివరించారు.
తన విద్యార్థి దశలో క్రికెట్‌‌‌‌‌‌‌‌ ఆడిన అనుభ -
వాలను మంత్రి ఈ సందర్భంగా గుర్తుచేసు-
కున్నారు. తాను ఓపెనింగ్‌‌‌‌‌‌‌‌ బ్యాట్స్‌‌‌‌‌‌‌‌మెన్‌‌‌‌‌‌‌‌గా 
మైదానంలో మంచి పరుగులు సాధించే-
వాడినని, వైద్య కళాశాలలో చదువుతు -
న్న సమయంలో క్రీడాకారుడిగా ప్రత్యేక 
గుర్తింపు పొందానని తెలిపారు. క్రీడలు 
శారీరక దృఢత్వాన్ని పెంచడమే కాకుండా 
క్రమశిక్షణ, సమయపాలన, జట్టు గా 
పనిచేసే లక్షణాలను అలవర్చుతాయని వి -
ద్యార్థు లకు వివరించారు. గెలుపోటములను 
సమానంగా స్వీకరిస్తూ నిరంతర సాధనతో 
ముందుకు సాగాలని సూచించారు.
విద్యార్థు ల సమగ్ర అభివృద్ధికి రాష్ట్ర ప్రభు-
త్వం ప్రత్యేక చర్యలు తీసుకుంటోందని 

వివేక్‌‌‌‌‌‌‌‌ వెంకటస్వామి తెలిపారు. చదువుతో 
పాటు ఆరోగ్యానికి ప్రాధాన్యతనిస్తూ పౌష్టి-
కాహారంతో కూడిన అల్పాహారాన్ని అంది-
స్తున్నట్లు  పేర్కొన్నారు. మరోవైపు క్రీడలను 
ప్రోత్సహించేందుకు అవసరమైన సదుపా -
యాలను కల్పిస్తోందన్నారు. పెద్దపల్లి ఎంపీ 
గడ్డం వంశీకృష్ణ ప్రభుత్వ పాఠశాలల విద్యా-
ర్థు లకు పాఠశాల సంచుల పంపిణీ కార్య-
క్రమాన్ని చేపట్టా రని, అందులో భాగంగా 
వచ్చే వారం జైపూర్‌‌‌‌‌‌‌‌ ప్రభుత్వ పాఠశాల 
విద్యార్థు లకు కూడా సంచులు అందజేయ-
నున్నట్లు  వెల్లడించారు. విద్యార్థు లందరూ క్ర -
మశిక్షణతో చదువుకుంటూ తల్లిదండ్రులు, 
ఉపాధ్యాయులను గౌరవించాలని మంత్రి 
సూచించారు. విద్యతో పాటు క్రీడల్లో నూ 
ఉన్నత శిఖరాలను అధిరోహించేందుకు 
పట్టు దలతో కృషి చేయాలని ఆకాంక్షిం-
చారు. గ్రామీణ ప్రాంతాల్లో ని ప్రభుత్వ 
పాఠశాలల్లో  మెరుగైన వసతులు కల్పించి, 
విద్యార్థు లకు సమాన అవకాశాలు అందిం-
చడమే ప్రభుత్వ ధ్యేయమని స్పష్టం చేశారు. 
ప్రతి విద్యార్థిలోనూ ఏదో ఒక ప్రత్యేక ప్రతిభ 
ఉంటుందని, దానిని గుర్తించి ప్రోత్సహిస్తే 
వారు భవిష్యత్తులో ఉన్నత స్థా యికి చేరు-
కుంటారని పేర్కొన్నారు.

సింగరేణిలో 1,135 మంది కార్మికుల 
క్రమబద్ధీకరణ

(మొదటి పేజీ తరువాయి)

లేదా సాధారణ సహాయక శిక్షణార్థు లుగా 
పనిచేస్తున్నవారు ఈ క్రమబద్ధీకరణకు 
అర్హు లని యాజమాన్యం స్పష్టం చేసింది. 
భూగర్భ గనుల్లో  పనిచేసేవారు కనీసం 
190 పని దినాలు, ఉపరితల గనులు లేదా 
ఇతర విభాగాల్లో  పనిచేసేవారు కనీసం 
240 పని దినాలు పూర్తి చేసి ఉండాలి. 
2025 డిసెంబరు 31 నాటికి లేదా అంతకు -
ముందు ఏదైనా క్యాలెండర్ సంవత్సరంలో 
నిర్దేశిత పని దినాలను పూర్తి చేసినవారికి ఈ 
అవకాశం వర్తిస్తుంది. అర్హత ప్రమాణాలను 
పరిశీలించి సంబంధిత ఉద్యోగుల వివరా-
లను సిద్ధం చేయాలని సంస్థ అధికారులకు 
సూచించింది.  సింగరేణి ఛైర్మన్, నిర్వ-
హణ సంచాలకుడు డాక్టర్ ప్రకాష్ జ్యోతి 
ఆదేశాల మేరకు సాధారణ వ్యవహారాలు, 

పారిశ్రామిక సంబంధాలు, సిబ్బంది నిర్వ-
హణ విభాగం క్రమబద్ధీకరణకు సంబం-
ధించిన ఉత్తర్వులు జారీ చేసింది. ఆయా 
ప్రాంతాల్లో  పనిచేస్తున్న అర్హు లైన కార్మికుల 
జాబితాలను నవంబర్ 23వ తేదీలోగా 
సమర్పించాలని ప్రాంతీయ జనరల్ మేనేజ -
ర్లను ఆదేశించింది. గతంలో బదిలీ కార్మికు -
లు, బదిలీ ఫిల్లర్లను సాధారణ కార్మికులుగా 
క్రమబద్ధీకరించేందుకు సుదీర్ఘకాలం వేచి 
ఉండాల్సి వచ్చేదని, ప్రజా ప్రభుత్వం ఏర్ప-
డిన తర్వాత ఈ ప్రక్రియను ఎప్పటికప్పుడు 
చేపడుతున్నట్లు  యాజమాన్యం వెల్లడించిం -
ది. తాజా నిర్ణయం కార్మికుల ఉద్యోగ భద్ర -
తకు, భవిష్యత్తు అవకాశాలకు దోహదప-
డుతుందని అభిప్రాయపడింది. కార్మికులు 
గైర్హా జరు కాకుండా క్రమశిక్షణతో విధులకు 
హాజరుకావాలని సింగరేణి యాజమాన్యం 

సూచించింది. క్రమం 
తప్పకుండా విధులు 

నిర్వహించడం వల్ల బొగ్గు  ఉత్పత్తి, ఉత్పా-
దకత పెరగడంతో పాటు సంస్థ అందించే 
సంక్షేమ ప్రయోజనాలు పొందేందుకు అవ-
కాశాలు మెరుగుపడతాయని తెలిపింది. 
గతంలో సాధారణ సహాయకులుగా 
క్రమబద్ధీకరణ పొందిన పలువురు ఉద్యో-
గులు తమ విద్యార్హతలు, ఉద్యోగ అర్హతల 
ఆధారంగా అంతర్గత నియామకాలు, 
పదోన్నతుల ద్వారా మెరుగైన అవకాశా-
లు పొందిన విషయాన్ని గుర్తుచేసింది. 
గైర్హా జరు కారణంగా ఉద్యోగాలు కోల్పోయే 
పరిస్థితులు రాకుండా బాధ్యతాయుతంగా 
పనిచేయాలని, సంస్థ అభివృద్ధికి తోడ్పడా -
లని ఛైర్మన్, నిర్వహణ సంచాలకుడు డాక్టర్ 
బుద్ధప్రకాష్ జ్యోతి కోరారు. క్రమబద్ధీకరణ 

ద్వారా సాధారణ సహాయకులుగా గుర్తింపు 
పొందనున్న కార్మికులకు ఉప ముఖ్యమంత్రి 
భట్టి విక్రమార్క శుభాకాంక్షలు తెలిపారు. 
సింగరేణి ఉద్యోగులకు ప్రజా ప్రభుత్వం 
ఇచ్చిన హామీలను ఒక్కొక్కటిగా నెరవేరు-
స్తోందని పేర్కొన్నారు. సంస్థ అభివృద్ధి, వి -
స్తరణకు కార్మికులు క్రమశిక్షణతో విధులు 
నిర్వహిస్తూ పూర్తి సహకారం అందించాల -
ని పిలుపునిచ్చారు. ఎన్నో ఏళ్లు గా క్రమబద్ధీ -
కరణ కోసం ఎదురుచూస్తున్న కార్మికులకు 
ప్రభుత్వం తీసుకున్న నిర్ణయం ప్రయోజ-
నం చేకూరుస్తుందని ఆశాభావం వ్యక్త-
మవుతోంది. అర్హు ల జాబితాల పరిశీలన, 
సమర్పణ ప్రక్రియను నిర్ణీత గడువులోగా 
పూర్తి చేసి ఉత్తర్వుల అమలుకు చర్యలు తీ -
సుకోవాలని యాజమాన్యం అధికారులకు 
సూచించింది.

(మొదటి పేజీ తరువాయి)

ఉంటున్న వారు పండుగ సమయానికి 
స్వగ్రామాలకు చేరుకోవాలని ఆరాటపడు-
తుంటారు. అయితే పండుగ వేళ సొంతూ-
ళ్లకు వెళ్లా లనే ప్రయాణికుల ఆశలు రైల్వే 
స్టేషన్లలో నెలకొన్న రద్దీతో ఇబ్బందులుగా 
మారుతున్నాయి. దేశవ్యాప్తంగా ప్రధాన 
రైల్వే స్టేషన్లలో ప్రయాణికుల సంఖ్య భారీగా 
పెరగడంతో ప్లా ట్‌‌‌‌‌‌‌‌ఫామ్‌‌‌‌‌‌‌‌లు జనసందోహం -
తో కిక్కిరిసిపోతున్నాయి. కొన్ని ప్రాంతాల్లో  
ప్రయాణికులు నిలబడేందుకు కూడా స్థలం 
లేని పరిస్థితి కనిపిస్తోంది. రైళ్లు  స్టేషన్‌‌‌‌‌‌‌‌కు 
చేరుకోగానే ఎక్కేందుకు ప్రయాణికులు పో -
టీపడుతుండటంతో వృద్ధు లు, మహిళలు, 
చిన్నారులు తీవ్ర ఇబ్బందులు ఎదుర్కొం-
టున్నారు. పండుగ సెలవులు ప్రారంభం 
కావడంతో నగరాలు, పట్టణాల్లో  పనిచేస్తు-
న్న ఉద్యోగులు, కార్మికులు, విద్యార్థు లు పెద్ద 
సంఖ్యలో సొంత ప్రాంతాలకు బయలుదేరు-
తున్నారు. ముందుగానే టికెట్లు  బుక్ చేసుకు -
న్నప్పటికీ రైళ్లలో రద్దీ కారణంగా ప్రయాణం 
సౌకర్యవంతంగా సాగడం లేదని పలువురు 

వాపోతున్నారు. సాధారణ బోగీల్లో  పరిస్థితి 
మరింత దారుణంగా మారుతోంది. ప్ర -
యాణికులు కిక్కిరిసి ఉండటంతో కనీసం 
నిలబడేందుకు కూడా చోటు దొరకడం 
లేదు. కుటుంబ సభ్యులతో కలిసి ప్రయా-
ణించే వారు ఒకేచోట ఉండలేకపోతున్నారు. 
చిన్నారులను ఎత్తుకుని ప్రయాణించాల్సి 
వస్తుండటంతో తల్లిదండ్రులు ఇబ్బందులు 
పడుతున్నారు. పండుగ సంతోషం కంటే 
ప్రయాణ కష్టా లే ఎక్కువగా కనిపిస్తు -
న్నాయని ప్రయాణికులు ఆవేదన వ్యక్తం 
చేస్తున్నారు.
రైల్వే స్టేషన్లలో రద్దీ పెరగడంతో ప్లా ట్‌‌‌‌‌‌‌‌ఫా-
మ్‌‌‌‌‌‌‌‌లపై కూడా పరిస్థితులు ఆందోళన-
కరంగా మారుతున్నాయి. రైలు వచ్చే 
సమయంలో ప్రయాణికులు ఒక్కసారిగా 
బోగీల వైపు కదలడంతో తొక్కిసలాట జరిగే 
ప్రమాదం ఉందనే ఆందోళన వ్యక్తమవు -
తోంది. ముఖ్యంగా వృద్ధు లు, దివ్యాంగులు, 
మహిళలు, చిన్నారులు రద్దీలో ముందుకు 
వెళ్లలేక ఇబ్బందులు పడుతున్నారు. సా -
మాన్లతో ప్రయాణించే కుటుంబాలు ప్లా -

ట్‌‌‌‌‌‌‌‌ఫామ్‌‌‌‌‌‌‌‌లపై కదలడానికి కూడా అవస్థలు 
ఎదుర్కొంటున్నాయి. రైళ్లలో పరిమితికి 
మించి ప్రయాణికులు ఎక్కడం వల్ల అత్యవ -
సర పరిస్థితుల్లో  బయటకు రావడం కూడా 
కష్టంగా మారుతోంది. ఇలాంటి పరిస్థితుల్లో  
ప్రయాణికుల భద్రతకు ప్రత్యేక చర్యలు తీ -
సుకోవాల్సిన అవసరం ఉందని పలువురు 
అభిప్రాయపడుతున్నారు.
పండుగల సమయంలో ప్రయాణికుల రద్దీ 
పెరుగుతుందని ముందుగానే తెలిసినా 
రైల్వే శాఖ తగిన ఏర్పాట్లు  చేయడం లేదనే 
విమర్శలు వినిపిస్తున్నాయి. రద్దీ ఎక్కువ-
గా ఉండే మార్గాల్లో   అదనపు ప్రత్యేక రైళ్లు  
నడపాలని, అందుబాటులో ఉన్న బోగీల 
సంఖ్యను పెంచాలని ప్రయాణికులు కోరు-
తున్నారు. రైల్వే స్టేషన్లలో క్యూలను క్రమబ-
ద్ధీకరించేందుకు అదనపు సిబ్బందిని నియ-
మించాలని, రైళ్ల రాకపోకల సమయంలో 
భద్రతా సిబ్బంది పర్యవేక్షణ పెంచాలని 
సూచిస్తున్నారు. వృద్ధు లు, మహిళలు, చిన్నా -
రులకు ప్రత్యేక సౌకర్యాలు కల్పించడంతో-
పాటు తాగునీరు, మరుగుదొడ్లు , విశ్రాంతి 

ప్రదేశాలు అందుబాటులో ఉంచాలని 
డిమాండ్ చేస్తున్నారు. రద్దీ నియంత్రణకు 
ముందస్తు ప్రణాళికలు రూపొందిస్తే ప్రయా -
ణికులకు కొంతవరకు ఉపశమనం లభించే 
అవకాశం ఉంది. పండుగ ప్రయాణాలు సా -
మాన్యులకు భారం కాకుండా సురక్షితంగా, 
గౌరవప్రదంగా ఉండేలా రైల్వే శాఖ చర్యలు 
తీసుకోవాలని ప్రజలు కోరుతున్నారు. 
కుటుంబ సభ్యులతో పండుగ జరుపుకోవాల -
నే ఉద్దేశంతో ప్రయాణించే వారికి కనీస సౌ -
కర్యాలు కల్పించడం రైల్వే శాఖ బాధ్యతగా 
భావించాలి. టికెట్‌‌‌‌‌‌‌‌ తీసుకున్న ప్రయాణికుడి -
కి గమ్యస్థా నం చేరేవరకు భద్రతతో కూడిన 
ప్రయాణం కల్పించాల్సిన అవసరం ఉంది. 
రద్దీని దృష్టిలో ఉంచుకుని అదనపు రైళ్లు , 
ప్రత్యేక బోగీలు, మెరుగైన భద్రతా ఏర్పాట్లు  
చేపట్టా లని ప్రయాణికులు విజ్ఞప్తి చేస్తున్నా-
రు. పండుగ వేళ రైల్వే స్టేషన్లు  ఆనందంగా 
సొంతూళ్లకు బయలుదేరే వారితో కళకళలా-
డాలి తప్ప ప్రయాణ కష్టా లతో ఆందోళనకు 
గురిచేసే పరిస్థితులు ఉండకూడదని ప్రజలు 
అభిప్రాయపడుతున్నారు.

(మొదటి పేజీ తరువాయి)

యూస్టర్ పాల్గొ న్నారు. అంతర్జా తీయ ఆర్థిక 
మార్కెట్లకు అవసరమైన ఆధునిక సాంకేతిక 
పరిష్కారాలను అందిస్తున్న పికో సంస్థ హై-
దరాబాద్‌‌‌‌‌‌‌‌లో కార్యకలాపాలు ప్రారంభించ -
డం నగర అభివృద్ధికి మరో ముందడుగుగా 
మంత్రి శ్రీధర్ బాబు అభివర్ణించారు. ప్రపంచ-
వ్యాప్తంగా ఆర్థిక రంగ సంస్థలకు సాంకేతిక 
సేవలు అందించడంలో పికోకు విశేష 
అనుభవం ఉందని మంత్రి వివరించారు. 
ఇలాంటి అంతర్జా తీయ సంస్థలు హైదరా-
బాద్‌‌‌‌‌‌‌‌ను తమ కార్యకలాపాలకు కేంద్రంగా 

ఎంచుకోవడం నగరంపై ప్రపంచ సంస్థలకు 
ఉన్న నమ్మకాన్ని తెలియజేస్తోందన్నారు. ఇప్ప -
టికే వివిధ రంగాల్లో  అంతర్జా తీయ గుర్తింపు 
సాధించిన హైదరాబాద్‌‌‌‌‌‌‌‌కు పికో రాకతో 
సాంకేతిక పరిజ్ఞా న రంగంలో మరింత 
ప్రాధాన్యం లభించనుంది. తెలంగాణలో 
పెట్టు బడులకు అనుకూలమైన వాతావర -
ణాన్ని కల్పించేందుకు ప్రభుత్వం నిరంతరం 
కృషి చేస్తోందని శ్రీధర్ బాబు వెల్లడించారు. 
ప్రపంచవ్యాప్తంగా ఉన్న ప్రముఖ సంస్థలను 
రాష్ట్రా నికి ఆహ్వానిస్తూ, పరిశ్రమల స్థా పనకు 
అవసరమైన సదుపాయాలను మెరుగుపరు-

స్తున్నట్లు  వివరించారు. పెట్టు బడులు పెరిగితే 
రాష్ట్ర ఆర్థిక వ్యవస్థ బలోపేతం కావడంతో 
పాటు కొత్త రంగాల్లో  వ్యాపార అవకాశాలు 
విస్తరిస్తాయని ఆశాభావం వ్యక్తం చేశారు. 
అంతర్జా తీయ సంస్థల రాకతో తెలంగాణ 
యువతకు మెరుగైన ఉద్యోగ అవకాశాలు 
అందుబాటులోకి వస్తాయని మంత్రి స్పష్టం 
చేశారు. ఆధునిక సాంకేతిక పరిజ్ఞా నంపై 
పట్టు  సాధించేలా యువతకు నైపుణ్యాభివృ-
ద్ధి అవకాశాలు కల్పించడం ప్రభుత్వ ప్రాధా-
న్యాల్లో  ఒకటని తెలిపారు. ప్రపంచ స్థా యి 
సంస్థల్లో  పనిచేసేందుకు అవసరమైన అర్హ-

తలు, నైపుణ్యాలను యువత పెంపొందించు -
కునేలా ప్రోత్సహిస్తామని భరోసా ఇచ్చారు. 
హైదరాబాద్‌‌‌‌‌‌‌‌ను ప్రపంచంలోనే ప్రముఖ 
సాంకేతిక గమ్యస్థా నంగా తీర్చిదిద్దడమే ప్ర-
భుత్వ సంకల్పమని శ్రీధర్ బాబు ఉద్ఘాటిం చా-
రు. సమాచార సాంకేతిక రంగంతో పాటు 
ఆర్థిక సేవలు, పరిశోధన, నూతన ఆవిష్కర -
ణలకు నగరం కేంద్రంగా ఎదుగుతోందని గు-
ర్తుచేశారు. మరిన్ని అంతర్జా తీయ సంస్థలను 
ఆకర్షించడం ద్వారా పెట్టు బడులు, ఉపాధి 
అవకాశాలు పెంచి తెలంగాణ అభివృద్ధిని 
వేగవంతం చేస్తామని మంత్రి స్పష్టం చేశారు.

నర్సాపూర్, నవంబర్ 6 (తెలంగాణ ము-
చ్చట్లు ): కాంగ్రెస్ ప్రభుత్వ పాలనలో విద్యుత్ 
కోతలు, సాగునీటి కొరత కారణంగా చేతి -
కొచ్చిన వరి పంటలు ఎండిపోతున్నాయని 
మెదక్ జిల్లా  నర్సాపూర్ నియోజకవర్గ 
రైతులు మాజీ మంత్రి, బీఆర్ఎస్ నేత హరీ-
శ్‌‌‌‌రావు ఎదుట కన్నీటిపర్యంతమయ్యారు. చి-
లిపిచెడ్, హత్నూర మండలాల్లో  ఆయన పర్య -
టించి కరెంటు కోతలు, సాగునీటి కొరతతో 
దెబ్బతిన్న వరి పొలాలను పరిశీలించారు. ఈ 
సందర్భంగా రైతులు తమ కష్టా లను వివరిం -
చారు. గతంలో కేసీఆర్ ప్రభుత్వ హయాంలో 
24 గంటల నాణ్యమైన విద్యుత్ సరఫరాతో 
రెండు పంటలు పండించుకునేవారమని, ప్ర-
స్తుతం విద్యుత్ ఎప్పుడు వస్తుందో, ఎప్పుడు 
పోతుందో తెలియని పరిస్థితి నెలకొందని 
ఆవేదన వ్యక్తం చేశారు. సాగు చివరి దశలో 
విద్యుత్, నీటి సరఫరా సరిగా లేకపోవడంతో 
పెట్టు బడులు పెట్టి సాగుచేసిన పంటలు కళ్ల-
ముందే ఎండిపోతున్నాయని వాపోయారు.
సకాలంలో విద్యుత్ అందక తన ఏడు 

ఎకరాల వరి పంట పూర్తిగా ఎండిపో-
యిందని కుమార్ అనే రైతు హరీశ్‌‌‌‌రావు 
ఎదుట కన్నీళ్లు  పెట్టు కున్నాడు. వందలాది 
ఎకరాల్లో  పంటలు దెబ్బతింటున్నా ప్రభు-
త్వం పట్టించుకోవడం లేదని రైతులు ఆరో -
పించారు. పంటలు ఎండిపోయి అప్పుల 
భారం పెరుగుతున్నా కాంగ్రెస్ నాయకులు 
కనీసం తమ ప్రాంతానికి వచ్చి పరిస్థితుల-
ను పరిశీలించడం లేదని విమర్శించారు. 
సాగు కోసం చేసిన అప్పులు ఎలా తీర్చాలో 
అర్థం కావడం లేదని, పంట చేతికందకపో-
వడంతో కుటుంబ పోషణ కూడా భారంగా 
మారిందని పలువురు రైతులు తమ ఆవేదన -
ను వ్యక్తం చేశారు. రైతుల సమస్యలను ప్రభు-
త్వం వెంటనే గుర్తించి క్షేత్రస్థా యిలో చర్యలు 
చేపట్టా లని కోరారు.
రైతుబంధు పథకం అమలులోనూ ప్రభుత్వం 
నిర్లక్ష్యం వహిస్తోందని రైతులు హరీశ్‌‌‌‌రా-
వుకు ఫిర్యాదు చేశారు. గతంలో అందిన 
పెట్టు బడి సాయం ప్రస్తుతం పూర్తిస్థా యిలో 
అందడం లేదని, కేవలం ఒక్క ఎకరానికే 

నిధులు జమచేసి ప్రభుత్వం చేతులు దులు -
పుకుందని ఆరోపించారు. ముఖ్యమంత్రి 
రేవంత్‌‌‌‌రెడ్డి ప్రకటించిన రైతు రుణమాఫీ 
కూడా పూర్తిస్థా యిలో అమలు కాలేదని, తమ 
గ్రామంలో పది మందిలో కనీసం ఒక్కరికైనా 
రుణమాఫీ జరిగిందో లేదో తెలియని పరిస్థితి 
ఉందని ఆగ్రహం వ్యక్తం చేశారు. కాంగ్రెస్ 
ఇచ్చిన హామీలను నమ్మి మోసపోయామని, 
రైతుల సమస్యలకు పరిష్కారం లభించాలం-
టే కేసీఆర్ ప్రభుత్వం మళ్లీ అధికారంలోకి 
రావాల్సిందేనని కొందరు రైతులు అభిప్రా-
యపడ్డా రు. రైతుల ఆవేదనపై స్పందిం-
చిన హరీశ్‌‌‌‌రావు వారిని అధైర్యపడవద్దని 
కోరారు. మరో రెండేళ్లపాటు రైతుల పక్షాన 
పోరాటం కొనసాగిస్తామని, ముఖ్యమంత్రి 
రేవంత్‌‌‌‌రెడ్డిపై ఒత్తిడి తెచ్చి సమస్యల పరి-
ష్కారానికి కృషి చేస్తామని భరోసా ఇచ్చారు. 
కేసీఆర్ ప్రభుత్వం అందించిన 24 గంటల 
విద్యుత్, రైతుబంధు వంటి పథకాలను నిలి-
పివేసి పచ్చని పంటలను ఎండిపోయే పరిస్థి -
తికి తీసుకురావడమేనా కాంగ్రెస్ చెబుతున్న 

మార్పు అని ప్రశ్నించారు. రైతుల సమస్య-
లను ప్రభుత్వం తక్షణమే పరిష్కరించాలని 
డిమాండ్ చేశారు. రైతులకు అండగా నిల-
వాల్సిన బాధ్యత ప్రభుత్వంపై ఉందని, పంట 
నష్టా న్ని గుర్తించి బాధితులకు న్యాయం 
చేయాలని అన్నారు.
పంటలు ఎండిపోయిన ప్రతి ఎకరానికి ప్ర-
భుత్వం నష్టపరిహారం అందించాలని హరీ-
శ్‌‌‌‌రావు డిమాండ్ చేశారు. పెండింగ్‌‌‌‌లో ఉన్న 
రైతుబంధు నిధులను విడుదల చేయడంతో 
పాటు అర్హు లైన రైతులందరికీ పూర్తిస్థా యిలో 
రుణమాఫీ అమలు చేయాలని కోరారు. ఈ 
డిమాండ్లు  నెరవేరే వరకు కాంగ్రెస్ ప్రభుత్వా -
న్ని ప్రశ్నిస్తూనే ఉంటామని స్పష్టం చేశారు. 
విద్యుత్ సరఫరా, సాగునీటి సమస్యలపై 
తక్షణ చర్యలు తీసుకుని రైతులను ఆదుకోవా -
లని ప్రభుత్వాన్ని డిమాండ్ చేశారు. నర్సాపూ-
ర్ నియోజకవర్గంలోని చిలిపిచెడ్, హత్నూర 
మండలాల్లో  పంట నష్టా న్ని పరిశీలించిన 
ఆయన రైతుల సమస్యలను ప్రభుత్వం దృష్టికి 
తీసుకెళ్తామని తెలిపారు.

హైదరాబాద్‌‌‌‌‌‌‌‌లో పికో టెక్నాలజీ కార్యాలయం ప్రారంభం

కరెంటు కోతలతో పంటలు ఎండిపోయాయి!

ఆర్టీసీ కార్మికుల ఆత్మగౌరవానికి

భంగం కలిగిస్తే చర్యలు

ప్రియుడితో కలిసి భర్తను 
హతమార్చిన భార్య!

గ్రామీణ విద్యార్థు లకు క్రీడల్లో  ప్రోత్సాహం

పండుగ ప్రయాణం.. ప్రయాణికులకు ప్రాణసంకటం!

•	 మహిళా భవనం ఆవరణలో 
రెండు టాయిలెట్ల  నిర్మాణ 
పనులు ప్రారంభం

వేలేరు, నవంబర్ 6 (తెలంగాణ ము-
చ్చట్లు ): హనుమకొండ జిల్లా  వేలేరు 
మండలం శాలపల్లి గ్రామంలో మహిళా 
సంఘాల సభ్యుల సౌకర్యారథ్ం ఇటీవల 
ప్రారంభమైన మహిళా భవనం ఆవర-
ణలో ఎస్‌‌బీఎం గ్రాంట్ నిధులతో రెండు 
టాయిలెట్ల నిర్మాణ పనులు ప్రారంభిం-
చారు. శుక్రవారం సర్పంచ్ కూరపాటి 
అశోక్ ఆధ్వర్యంలో ఎంపీడీవో కిషన్ 
నాయక్, ఎంపీఓ బుచ్చిరెడ్డితో కలిసి 
కొబ్బరికాయ కొట్టి పనులకు శ్రీకారం 
చుట్టా రు.
ఈ సందర్భంగా సర్పంచ్ అశోక్ మాట్లా -
డుతూ.. మహిళలకు గతంలో ఇచ్చిన 
హామీ మేరకు టాయిలెట్ల నిర్మాణం చే-
పట్టినట్లు  తెలిపారు. మహిళా సంఘాల 

సమావేశాలు, ఇతర కార్యక్రమాలకు 
వచ్చే మహిళలకు ఇబ్బందులు కలగ-
కుండా అవసరమైన సౌకర్యాలు కల్పిస్తా -
మన్నారు. గ్రామ మహిళల సంక్షేమం 
కోసం మరిన్ని అభివృద్ధి కార్యక్రమాలు 
చేపడతామని హామీ ఇచ్చారు.
మహిళలకు ఇచ్చిన మాట నిలబెట్టు -
కుంటూ మౌలిక సదుపాయాలు కల్పిం-
చడంపై మహిళా సంఘాల ప్రతినిధులు 
హరష్ం వ్యక్తం చేశారు.
ఈ కార్యక్రమంలో ఉపసర్పంచ్ ఎర్ర -
గొల్ల రమేష్, గ్రామ శాఖ అధ్యక్షుడు 
పోతారబోయిన సతీష్, వార్డు  సభ్యులు 
దేవరాజు, వెంకటేష్, గ్రామ కార్యదర్శి 
విజయ్, మహిళా సంఘాల అధ్యక్షు -
రాలు మండల లావణ్య, సీఏ స్వరూప, 
కార్యదర్శి స్వరూప, మహిళా సంఘాల 
సభ్యులు, ఎఫ్ఏ సంపత్ తదితరులు 
పాల్గొ న్నారు.

•	 కనీసం 50 శాతం ఫిట్‌‌మెంట్ 
ప్రకటించాలి

•	 రాష్ట్ర  ప్రభుత్వంపై తెలంగాణ ఆల్ 
పెన్షనర్స్ అండ్ రిటైర్డ్ పర్సన్స్ 
అసోసియేషన్ నేతల డిమాండ్

హుజూరాబాద్,నవంబర్ 06 
(తెలంగాణ ముచ్చట్లు  ): తెలంగాణ 
రాష్ట్ర ప్రభుత్వ ఉద్యోగులు, ఉపాధ్యా-
యులు, పెన్షనర్లకు నూతన పీఆర్సీని 
తక్షణమే అమలు చేయాలని తెలంగాణ 
ఆల్ పెన్షనర్స్ అండ్ రిటైర్డ్ పర్సన్స్ అసో-
సియేషన్ కరీంనగర్ జిల్లా  శాఖ అధ్యక్షు-
డు చందుపట్ల జనార్ధన్ రాష్ట్ర ప్రభుత్వా -
న్ని డిమాండ్ చేశారు. నూతన పీఆర్సీ 
ఫిట్‌‌మెంట్‌‌ను కనీసం 50 శాతానికి 
తగ్గకుండా ప్రకటించి, జూలై 2023 
నుంచి అమలు చేయాలని కోరారు.
ఈ సందర్భంగా హుజూరాబాద్ శాఖ 
అధ్యక్షుడు భారత ప్రభాకర్, ప్రధాన 
కార్యదర్శి చీకట్ల సమ్మయ్య మాట్లా -
డుతూ.. రాష్ట్ర ప్రభుత్వ ఉద్యోగ, ఉపా-
ధ్యాయ, పెన్షనర్ల జేఏసీకి ప్రభుత్వం 
ఇచ్చిన ఒప్పంద హామీ ప్రకారం సెప్టెం -
బర్ 2026 నాటికి పీఆర్సీ నివేదికను 
తెప్పించుకొని నూతన పీఆర్సీని ప్రక-
టించాల్సి ఉన్నప్పటికీ, ఇప్పటివరకు 
కనీసం నివేదికను కూడా తెప్పించుకో -
కపోవడం విచారకరమని అన్నారు. 
ప్రభుత్వం ఇచ్చిన హామీలను అమలు 
చేయడంలో జాప్యం చేయడం ఉద్యోగ, 
ఉపాధ్యాయ, పెన్షనర్లను నిరాశకు గురి-
చేస్తోందని ఆవేదన వ్యక్తం చేశారు.
ప్రభుత్వం ఇకనైనా నిర్లక్ష్య వైఖరిని వీడి, 
తక్షణమే పీఆర్సీ నివేదికను తెప్పించు-
కొని, కనీసం 50 శాతం ఫిట్‌‌మెంట్‌‌తో 
నూతన పీఆర్సీని ప్రకటించాలని వారు 
డిమాండ్ చేశారు. ఉద్యోగులు, ఉపా-
ధ్యాయులు, పెన్షనర్లు  ఎన్నో ఏళ్లు గా 
ఎదురుచూస్తున్న పీఆర్సీ అమలుపై 
ప్రభుత్వం స్పష్టమైన నిర్ణయం తీసుకో -
వాలని సూచించారు.
ఈహెచ్ఎస్‌‌ను పూర్తిస్థా యిలో 
అమలు చేయాలి

రాష్ట్ర ప్రభుత్వ ఉద్యోగులు, ఉపాధ్యా-
యులు, పెన్షనర్ల ఆరోగ్య భద్రత కోసం 
ఉద్దేశించిన ఎంప్లా యీస్ హెల్త్ స్కీమ్ 
(ఈహెచ్ఎస్)ను పూర్తిస్థా యిలో 

అమలు చేయాలని వారు కోరారు. ఈ 
పథకం అమలు కోసం ఉద్యోగులు, 
ఉపాధ్యాయులు, పెన్షనర్ల నుంచి గత 
కొన్ని నెలలుగా ప్రభుత్వం 1.5 శాతం 
కాంట్రిబ్యూషన్ వసూలు చేస్తున్నప్పటి-
కీ, వైద్య సేవలు పూర్తిస్థా యిలో అందు -
బాటులోకి రాకపోవడం ఆందోళనకర -
మన్నారు.
అనారోగ్యానికి గురైన ఉద్యోగులు, 
ఉపాధ్యాయులు, పెన్షనర్లు  సరైన 
సమయంలో వైద్య చికిత్స పొందలేక 
ఇబ్బందులు ఎదుర్కొంటున్నారని 
పేర్కొన్నారు. వైద్య ఖర్చుల భారం 
కారణంగా కుటుంబాలు ఆర్థికం-
గా ఇబ్బందులు పడుతున్నాయని 
తెలిపారు. ఈహెచ్ఎస్‌‌ను ఎలాంటి 
ఆంక్షలు, జాప్యం లేకుండా పూర్తిస్థా -
యిలో అమలు చేసి, ఉద్యోగులు, పెన్ష -
నర్ల ఆరోగ్యానికి భరోసా కల్పించాలని 
ప్రభుత్వాన్ని కోరారు.
పెన్షనర్ల పెండింగ్ బకాయిలు 
వెంటనే చెల్లించాలి

పదవీ విరమణ పొందిన పెన్షనర్లు  
తమకు రావాల్సిన పెన్షనరీ బకాయిల 
కోసం నెలల తరబడి ఎదురుచూస్తూ 
తీవ్ర ఆందోళనకు గురవుతున్నారని 
నాయకులు ఆవేదన వ్యక్తం చేశారు. 
పదవీ విరమణ అనంతరం ప్రశాం-
తంగా జీవించాల్సిన వృద్ధు లు తమకు 
రావాల్సిన ఆర్థిక ప్రయోజనాల కోసం 
కార్యాలయాల చుట్టూ  తిరగాల్సిన పరి-
స్థితి ఏర్పడటం బాధాకరమన్నారు.
పెండింగ్‌‌లో ఉన్న పెన్షనరీ బకాయిల -
ను ఏకమొత్తంగా వెంటనే మంజూరు 
చేయాలని, పదవీ విరమణ పొందిన 
ఉద్యోగులకు ఆర్థిక భరోసా కల్పించా -
లని డిమాండ్ చేశారు.
ఉద్యోగులు, ఉపాధ్యాయులు, పెన్షనర్ల 
సమస్యలను ప్రభుత్వం ఇకనైనా నిర్ల-
క్ష్యం చేయకుండా పీఆర్సీ అమలు, 
ఈహెచ్ఎస్ పూర్తి స్థా యి అమలు, 
పెండింగ్ బకాయిల చెల్లింపు వంటి 
ప్రధాన సమస్యలన్నింటినీ తక్షణమే 
పరిష్కరించాలని తెలంగాణ రాష్ట్ర ప్ర -
భుత్వాన్ని చందుపట్ల జనార్ధన్, భారత 
ప్రభాకర్, చీకట్ల సమ్మయ్య తీవ్ర ఆవేద-
నతో డిమాండ్ చేశారు.

మహిళలకు ఇచ్చిన మాట 
నిలబెట్టుకున్న సర్పంచ్ అశోక్

ఉద్యోగులు, ఉపాధ్యాయులు, పెన్షనర్లకు 
నూతన పీఆర్సీ వెంటనే అమలు చేయాలి

•	 సకాలంలో స్పందించి బాధితురాలిని 
ఆసుపత్రికి చేర్చిన 108 సిబ్బంది.

సత్తు పల్లి, నవంబరు 6(తెలంగాణ ముచ్చట్లు -
):సత్తుపల్లి మండలం బుగ్గపాడు గ్రామంలో 
నాగేంద్రస్వామి ఆలయం సమీపంలోని 
మూలమలుపు వద్ద శుక్రవారం అన్నపురెడ్డి -
పల్లి వైపు నుంచి వేగంగా వచ్చిన లారీ అదు -

పుతప్పి బోల్తా పడింది. ఈ ప్రమాదంలో లారీ 
సమీపంలో ఉన్న అదే గ్రామానికి చెందిన 
చాప నాగలక్ష్మి (60) తీవ్రంగా గాయపడ్డా రు. 
ఆమె ఎడమ కాలు పూర్తిగా విరిగిపోయింది.
ప్రమాద సమాచారం అందుకున్న సత్తుపల్లి 
108 అంబులెన్స్ సిబ్బంది ఈఎంటీ (ఎమ -
ర్జెన్సీ మెడికల్ టెక్నీషియన్) గొల్లమందల 

కృష్ణ, పైలట్ కట్టం మహేష్ హుటాహుటిన 
సంఘటనా స్థలానికి చేరుకున్నారు. బాధి-
తురాలికి అక్కడికక్కడే ప్రాథమిక చికిత్స 
అందించి, కాలుకు కట్లు  కట్టి స్ప్ల ింటింగ్ 
చేశారు. అనంతరం అంబులెన్స్‌‌లో ఆసుపత్రి -
కి తరలించే క్రమంలో సెలైన్ అందిస్తూ, ఆక్సి -
జన్ ఏర్పాటు చేసి, ధైర్యం చెబుతూ సత్తుపల్లి 

ప్రభుత్వ ప్రాంతీయ ఆసుపత్రిలో చేర్పించారు. 
ప్రమాద సమయంలో సకాలంలో స్పందించి 
బాధితురాలికి వైద్యసేవలు అందించి ఆసు -
పత్రికి తరలించిన 108 సిబ్బందిని జిల్లా  
మేనేజర్ ఆలేటి ప్రణయ్ కుమార్, మూడు 
జిల్లా ల ప్రోగ్రాం మేనేజర్ షేక్ నజీరుద్దీన్, బు-
గ్గపాడు గ్రామస్తులు అభినందించారు.

•	 ద్విచక్ర వాహనంపై తిరుగుతూ 
తుఫాన్ నష్టా న్ని పరిశీలించిన 
మంత్రి తుమ్మల.

•	 అశ్వారావుపేట, దమ్మపేట 
మండలాల్లో  పర్యటన.. 
రైతులకు భరోసా.

అశ్వారావుపేట, నవంబరు 6(తెలంగాణ 
ముచ్చట్లు ):  మురసు తుఫాన్ ప్రభావంతో 
అశ్వారావుపేట, దమ్మపేట మండలాల్లో  
జరిగిన పంట, రహదారుల నష్టాన్ని  
రాష్ట్ర వ్యవసాయ శాఖ మంత్రి తుమ్మల 
నాగేశ్వరరావు క్షేత్రస్థా యిలో పరిశీలిం-

చారు. దమ్మపేట మండలంలో ద్విచక్ర 
వాహనంపై స్వయంగా పర్యటిస్తూ వర్షా ల 
కారణంగా దెబ్బతిన్న రహదారులు, నీట 
మునిగిన వరి పొలాలను పరిశీలించారు. 
సాధారణ వ్యక్తిలా ద్విచక్ర వాహనంపై 
తిరుగుతూ క్షేత్రస్థా యిలో పరిస్థితులను 
తెలుసుకోవడం విశేషం. అనంతరం 
అశ్వారావుపేట మండలంలోని అతిపెద్ద 
చెరువుగా పేరుగాంచిన అంకమ్మ చెరువు 
కట్ట తెగిపోవడంతో దిగువ ప్రాంతాల్లో  నీట 
మునిగిన పంట పొలాలను మంత్రి తుమ్మల 
నాగేశ్వరరావు, ఎమ్మెల్యే జారె ఆదినారా-

యణ పరిశీలించారు. ఆత్మ కమిటీ చైర్మన్ 
సుంకవల్లి వీరభద్రరావు, మున్సిపల్ వైస్ 
చైర్మన్ జూపల్లి రమేష్ బాబుతో కలిసి 
చెరువు పరిసర ప్రాంతాల్లో  పర్యటించి 
నష్టపోయిన రైతులను పరామర్శించారు. 
పంట నష్టం వివరాలను అడిగి తెలుసుకు -
న్నారు. సంబంధిత అధికారులతో మాట్లా డి 
నష్టం తీవ్రతను అంచనా వేశారు. పంటలు, 
రహదారులకు జరిగిన నష్టాన్ని  సమగ్రంగా 
నమోదు చేసి ప్రభుత్వానికి నివేదిక అం-
దించాలని అధికారులను ఆదేశించారు. 
ఈ రోజు సాయంత్రం లేదా రేపు ఉదయం 

నాటికి నష్టా నికి సంబంధించిన నివేదికలు 
ప్రభుత్వానికి అందించాలని సూచించిన 
నేపథ్యంలో మంత్రి స్వయంగా క్షేత్రస్థా యి-
లో పర్యటించి పరిస్థితులను పరిశీలించడం 
ప్రాధాన్యత సంతరించుకుంది.
తుఫాన్ కారణంగా పంటలు దెబ్బతిని 
ఆందోళనలో ఉన్న రైతులకు మంత్రి 
భరోసా కల్పించారు. ప్రకృతి వైపరీత్యంతో 
నష్టపోయిన రైతులకు ప్రభుత్వం అండగా 
ఉంటుందని, జరిగిన నష్టాన్ని  అంచనా వేసి 
తగిన సహాయం అందించేలా చర్యలు తీసు -
కుంటామని హామీ ఇచ్చారు.

•	 ధర్మపురి కాలనీలో పైప్ డ్రైన్, సీసీ 
రోడ్డు  నిర్మాణానికి భూమిపూజ చేసిన 
మేయర్ , డిప్యూటీ మేయర్

కరీంనగర్, నవంబర్ 6 (తెలంగాణ ముచ్చ-
ట్లు ): కరీంనగర్ నగరాన్ని అన్ని రంగాల్లో  
అభివృద్ధి చేయడమే లక్ష్యంగా నగరపాలక 
సంస్థ ఆధ్వర్యంలో పలు అభివృద్ధి కార్యక్ర -
మాలు చేపడుతున్నారు. ఇందులో భాగంగా 
శుక్రవారం నగరంలోని 20వ డివిజన్ రేకుర్తి 
ప్రాంతం ధర్మపురి కాలనీలో రూ.31 లక్షల 
మున్సిపల్ సాధారణ నిధులతో చేపట్టనున్న 
పైప్ డ్రైన్, సీసీ రోడ్డు  నిర్మాణ పనులకు శంకు -
స్థా పన కార్యక్రమం నిర్వహించారు.
ఈ కార్యక్రమానికి నగర మేయర్ కొలగాని శ్రీ-

నివాస్, బీజేపీ రాష్ట్ర అధికార ప్రతినిధి, నగర 
డిప్యూటీ మేయర్, మాజీ మేయర్ యాదగిరి 

సునీల్ రావు ముఖ్య అతిథులుగా హాజరయ్యా -
రు. స్థా నిక కార్పొరేటర్ పర్వతం మల్లేశంతో 

కలిసి అభివృద్ధి పనులకు భూమిపూజ నిర్వ-
హించి పనులను లాంఛనంగా ప్రారంభిం-
చారు. ధర్మపురి కాలనీలో మౌలిక వసతుల 
అభివృద్ధికి ఈ పనులు దోహదపడనున్నా-
యి. పైప్ డ్రైన్ నిర్మాణంతో మురుగునీటి 
సమస్యకు పరిష్కారం లభించడంతో పాటు, 
సీసీ రోడ్డు  నిర్మాణంతో స్థా నిక ప్రజలకు రా-
కపోకలు మరింత సౌకర్యవంతంగా మార-
నున్నాయి. కాలనీలో మౌలిక సదుపాయాల 
కల్పనకు ప్రాధాన్యతనిస్తూ అభివృద్ధి పనులు 
చేపడుతున్నట్లు  కార్యక్రమంలో పేర్కొన్నారు.
ఈ కార్యక్రమంలో కాలనీవాసులు, స్థా నిక 
నాయకులు, మున్సిపల్ అధికారులు, తదిత -
రులు పాల్గొ న్నారు.

•	 బాధిత కుటుంబాలకు సండ్ర 
వెంకటవీరయ్య ఆర్థిక సాయం.

•	 దెబ్బతిన్న లారీలకు పరిహారం 
అందించాలని కోరిన మాజీ ఎమ్మెల్యే.

సత్తు పల్లి, నవంబరు 6(తెలంగాణ ముచ్చ-
ట్లు ):  పట్టణ శివారులోని కేసీఆర్ కాలనీ 
డబుల్ బెడ్‌‌రూమ్ ఇళ్లలో ఆకస్మిక వరదల 
కారణంగా తీవ్రంగా నష్టపోయిన కుటుం-
బాలను బీఆర్ఎస్ రాష్ట్ర నాయకులు, మాజీ 
ఎమ్మెల్యే సండ్ర వెంకటవీరయ్య పరామర్శిం -
చి అండగా నిలిచారు. వరద బాధిత కుటుం-
బాలకు ఒక్కొక్కరికి పది కిలోల బియ్యంతో 
పాటు నిత్యావసర సరుకులు, దిండ్లు , దుప్ప-
ట్లు , పరుపులు అందజేశారు. అదేవిధంగా 
ప్రతి కుటుంబానికి రూ.5 వేల చొప్పున తక్షణ 
ఆర్థిక సాయం అందించి భరోసా కల్పించా -
రు. ఈ సందర్భంగా సండ్ర వెంకటవీరయ్య 

మాట్లా డుతూ.. ఆకస్మిక వరదలతో సర్వం 
కోల్పోయిన బాధిత కుటుంబాలను ప్రభుత్వం 
తక్షణమే ఆదుకోవాలని కోరారు. ప్రతి బాధిత 
కుటుంబానికి రూ.50 వేల చొప్పున నష్టప-
రిహారం అందించాలని డిమాండ్ చేశారు. 
కేసీఆర్ కాలనీ సమీపంలోని లారీ ట్రాన్స్‌‌పోర్ట్ 

కార్యాలయంలోనూ వరదల కారణంగా తీవ్ర 
ఆస్తి నష్టం జరిగిందని తెలిపారు. సుమారు 
డెబ్బైకి పైగా లారీల ఇంజిన్లు  దెబ్బతినడంతో 
లారీ యజమానులు భారీగా నష్టపోయా-
రని పేర్కొన్నారు. వారిని కూడా ప్రభుత్వం 
ఆదుకుని తగిన పరిహారం అందించాలని 

కోరారు. వరదల కారణంగా నష్టపోయిన 
పేద కుటుంబాలు, లారీ యజమానులను 
ప్రభుత్వం నిర్లక్ష్యం చేయకుండా తక్షణమే 
స్పందించి నష్టపరిహారం అందించాలని 
సండ్ర వెంకటవీరయ్య డిమాండ్ చేశారు.

వరద నష్టంప ప్రభుత్వం తక్షణమే స్పందించాలి

అంకమ్మ చెరువు కట్ట  తెగి.. నీట మునిగిన పంట పొలాలు

20వ డివిజన్‌‌లో రూ.31 లక్షలతో అభివృద్ధి పనులకు శ్రీకారం

బుగ్గపాడులో లారీ బోల్తా.. మహిళకు తీవ్ర గాయాలు..

•	 రుణాలను పంపిణీ చేసిన మంత్రి 
తుమ్మల నాగేశ్వరరావు.

సత్తు పల్లి, నవంబరు 6(తెలంగాణ 
ముచ్చట్లు ):  వేంసూరు మండలం 
కందుకూరు గ్రామంలో జిల్లా  
సహకార కేంద్ర బ్యాంకు (డీసీసీబీ) 
ఆధ్వర్యంలో ఏర్పాటు చేసిన కార్యక్ర -
మంలో రాష్ట్ర వ్యవసాయ శాఖ మంత్రి 
తుమ్మల నాగేశ్వరరావు మూడు 
కోట్ల రూపాయల రుణాలను లబ్ధిదా -
రులకు పంపిణీ చేశారు. సత్తుపల్లి 
నియోజకవర్గ అభివృద్ధితో పాటు 
ప్రజల ఆర్థిక ప్రగతికి సహకార 
బ్యాంకులు అందిస్తున్న సేవలు కీలక-
మని ఈ సందర్భంగా పేర్కొన్నారు. 
కందుకూరు గ్రామంలో నిర్వహిం-
చిన ఈ కార్యక్రమానికి మంత్రి 
తుమ్మల నాగేశ్వరరావు ముఖ్య 
అతిథిగా హాజరై రుణాల పంపిణీ చే -
పట్టా రు. డీసీసీబీ ద్వారా మంజూరైన 
రుణాలను లబ్ధిదారులకు అందజేశా -
రు. ఈ సందర్భంగా పలువురు ప్రజా -
ప్రతినిధులు, బ్యాంకు అధికారులు, 

స్థా నిక నాయకులు పాల్గొన్నా రు. ఈ 
సందర్భంగా మంత్రి తుమ్మల నాగేశ్వ-
రరావు మాట్లా డుతూ భావోద్వేగానికి 
గురయ్యారు. ఎక్కడో ఉన్న తనను 
ఈ స్థా యికి తీసుకొచ్చిన సత్తు-
పల్లి నియోజకవర్గాన్ని , ఇక్కడి 
ప్రజలను తన జీవితంలో ఎప్పటికీ 
మర్చిపోలేనని అన్నారు. సత్తుపల్లి 
ప్రజలతో తనకున్న అనుబంధాన్ని 
గుర్తుచేసుకుంటూ తన రాజకీయ ప్ర-
స్థా నంలో ఈ ప్రాంత ప్రజల ఆదరణ, 
అభిమానం ఎంతో ముఖ్యమైనవని 
పేర్కొన్నారు. కందుకూరు సభలో 
మంత్రి చేసిన ఈ వ్యాఖ్యలు ప్రత్యేక 
ఆకర్షణగా నిలిచాయి. ఈ కార్యక్రమం -
లో సత్తుపల్లి ఎమ్మెల్యే డాక్టర్ మట్టా  
రాగమయి, దయానంద్, విజయ్ 
కుమార్‌‌తో పాటు డీసీసీబీ జిల్లా  అధి-
కారులు, సత్తుపల్లి నియోజకవర్గ అధి -
కారులు, ప్రజాప్రతినిధులు, సీనియర్ 
నాయకులు, తుమ్మల అభిమానులు, 
కందుకూరు గ్రామ ప్రజలు అధిక 
సంఖ్యలో పాల్గొన్నా రు.

•	 ఉష చిత్రపటానికి పూలమాల 
వేసి నివాళులర్పించిన మంత్రి.

సత్తు పల్లి, నవంబరు 6(తెలంగాణ 
ముచ్చట్లు ):  సత్తుపల్లి పట్టణానికి 
చెందిన సీనియర్ పాత్రికేయుడు 
ఖాదర్ కుటుంబంలో విషాదం 
నెలకొంది. ఆయన భార్య ఉష 
ఇటీవల మృతి చెందడంతో రాష్ట్ర 
మంత్రి తుమ్మల నాగేశ్వరరావు శుక్ర -
వారం వారి నివాసానికి వెళ్లి కుటుంబ 
సభ్యులను పరామర్శించారు. ఈ సం-

దర్భంగా స్వర్గీయ ఉష చిత్రపటానికి 
పూలమాల వేసి నివాళులర్పించారు. 
అనంతరం కుటుంబ సభ్యులను 
ఓదార్చి తన ప్రగాఢ సానుభూతిని 
తెలియజేశారు. ఈ కార్యక్రమం-
లో స్థా నిక ఎమ్మెల్యే డాక్టర్ మట్టా  
రాగమయితో పాటు డాక్టర్ మట్టా  
దయానంద్, విజయ్‌‌కుమార్, 
స్థా నిక ప్రజాప్రతినిధులు, సీనియర్ 
నాయకులు, తుమ్మల అభిమానులు 
పాల్గొన్నా రు.

పెద్దమందడి,నవంబర్06(తెలంగాణ 
ముచ్చట్లు ): వనపర్తి జిల్లా  పెద్దమం-
దడి మండల కేంద్రానికి  చెందిన 
మన్నెం  అనారోగ్యంతో గురువారం 
మృతి చెందడంతో ఆ కుటుంబంలో 
విషాదం నెలకొంది. విషయం తెలు -
సుకున్న వనపర్ ఎమ్మెల్యే మేఘా 
రెడ్డి వెంటనే స్పందించి, బాధిత 
నిరుపేద కుటుంబానికి అండగా 
నిలవాలని సూచించారు.ఎమ్మెల్యే 
ఆదేశాల మేరకు ‘మేఘన్న అభయ 
హస్తం’ ద్వారా మృతుని కుటుంబా-
నికి రూ.5,000 ఆర్థిక సహాయాన్ని 
కాంగ్రెస్ నాయకులు అందజేశారు. 
ఆపదలో ఉన్న పేద కుటుంబాలను 
ఆదుకునేందుకు ఎమ్మెల్యే  చూ -
పుతున్న చొరవలో భాగంగా ఈ 
సహాయం అందించారు.ఈ సంద-

ర్భంగా నాయకులు మాట్లా డుతూ 
కష్టకాలంలో బాధిత కుటుంబా-
లకు అండగా నిలవడం అభినం-
దనీయమన్నారు. కార్యక్రమంలో 
పెద్దమందడి మండల కాంగ్రెస్ పార్టీ 
అధ్యక్షులు కొమ్ము వెంకటస్వామి, 
కాంగ్రెస్ నాయకులు సూర్య రవి, 
6వ వార్డు  సభ్యులు కొమ్ము సత్యనా-
రాయణ, కొమ్ము రాములు, కొమ్ము 
ఆంజనేయులు, సింగిరెడ్డి మల్లేష్, 
గట్టు  ఆంజనేయులు, ఆర్. నాగరాజు, 
యం. గోపాల్ తదితరులు పాల్గొ ని 
మృతుని కుటుంబ సభ్యులకు ప్రగాఢ 
సానుభూతి తెలిపారు.తమ కష్టకా -
లంలో ఆర్థిక సహాయం అందించి 
అండగా నిలిచిన ఎమ్మెల్యే గారికి 
మృతుని కుటుంబ సభ్యులు, గ్రామస్థు -
లు కృతజ్ఞతలు తెలిపారు.

కందుకూరులో మూడు కోట్ల  
రూపాయల డీసీసీబీ రుణాల పంపిణీ.!

ఖాదర్ కుటుంబానికి 
మంత్రి తుమ్మల పరామర్శ

పేద కుటుంబానికి ఎమ్మెల్యే ఆర్థిక భరోసా

•	 బాధిత కుటుంబాలకు పరామర్శ.. 
ధైర్యం చెప్పి భరోసా.. అల్పాహారం, 
భోజన ఏర్పాట్లు .

సత్తు పల్లి, నవంబరు 6(తెలంగాణ ముచ్చ-
ట్లు ):  మురసు తుఫాన్ ప్రభావంతో సత్తుప-
ల్లి మండలంలో ఎగువ ప్రాంతాల నుంచి 
భారీగా వరద నీరు వచ్చి చేరడంతో బేతు-
పల్లి చెరువులో నీటి ఉద్ధృ తి ఒక్కసారిగా 
పెరిగింది. దీంతో సత్తుపల్లి పట్టణంలోని 
హనుమాన్ నగర్ డబుల్ బెడ్‌‌రూమ్ ఇళ్లలో-
కి వరద నీరు ప్రవేశించడంతో అక్కడ నివసి-

స్తున్న కుటుంబాలు తీవ్ర ఇబ్బందులు ఎదు -
ర్కొన్నారు. వరద నీటిలో చిక్కుకున్న బాధిత 
కుటుంబాలు అనంతరం సురక్షితంగా 
బయటపడటంతో ఊపిరి పీల్చుకున్నారు. 
వరద పరిస్థితుల నేపథ్యంలో మాజీ టీజీఐ-
డీసీ చైర్మన్ మువ్వా విజయబాబు బాధిత 
కుటుంబాల వద్దకు వెళ్లి వారిని పరామ -
ర్శించారు. వరద నీరు ఇళ్లలోకి చేరడంతో 
ఎదురైన ఇబ్బందులను, నష్టా లను అడిగి 
తెలుసుకున్నారు. ఒక్కసారిగా వరద నీరు 
చుట్టు ముట్టడంతో ఆందోళనకు గురైన 

బాధిత కుటుంబాలకు ధైర్యం చెప్పారు. 
కష్టకాలంలో ఎవరూ అధైర్యపడవద్దని, 
అన్ని విధాలా అండగా ఉంటామని భరోసా 
కల్పించారు. అలాగే వరద బాధితులకు 
తక్షణ అవసరాలు తీర్చడం ముఖ్యమని 
భావించి అల్పాహారం, భోజన ఏర్పాట్లు  
చేయించారు. ఆపద సమయంలో బాధి -
తులకు అండగా నిలవడం ప్రతి ఒక్కరి బా-
ధ్యతని, వారికి అవసరమైన సహాయ సహ-
కారాలు అందించేందుకు కృషి చేస్తామని 
తెలిపారు. వరదల కారణంగా ఇబ్బందులు 

ఎదుర్కొంటున్న కుటుంబాలకు మానవతా 
దృక్పథంతో సహాయం అందించడం అభి-
నందనీయమని స్థా నికులు పేర్కొన్నారు. 
ఈ కార్యక్రమంలో సత్తుపల్లి పట్టణ ఒకటో 
వార్డు  కౌన్సిలర్ మట్టా  ప్రసాద్, ఆరో 
వార్డు  కౌన్సిలర్ సుజల రాణి, బేతుపల్లి 
గ్రామ సర్పంచ్ దొడ్డా  రాజేంద్రప్రసాద్ 
(అమ్ములు), కాంగ్రెస్ పార్టీ నాయకులు, 
కార్యకర్తలు, పొంగులేటి, మువ్వా అభి-
మానులు, కుటుంబ సభ్యులు తదితరులు 
పాల్గొన్నా రు.

•	 చొప్పదండి జెడ్పీ పాఠశాలలో 
పథకాన్ని ప్రారంభించిన 
ఎమ్మెల్యే డా. మేడిపల్లి సత్యం.

చొప్పదండి, నవంబర్ 6 (తెలంగాణ ము-
చ్చట్లు ): విద్యార్థు ల ఆరోగ్యం, విద్యాభివృద్ధిని 
లక్ష్యంగా రాష్ట్ర ప్రభుత్వం ప్రవేశపెట్టిన ము -
ఖ్యమంత్రి అల్పాహార పథకానికి చొప్పదండి 
మండల కేంద్రంలోని జిల్లా  పరిషత్ ఉన్నత 
పాఠశాలలో శ్రీకారం చుట్టా రు. చొప్పదండి 
శాసనసభ్యులు, కరీంనగర్ జిల్లా  కాంగ్రెస్ 
కమిటీ అధ్యక్షులు డా. మేడిపల్లి సత్యం పాఠ-
శాలలో పథకాన్ని ప్రారంభించారు.
ఈ సందర్భంగా విద్యార్థు లతో కలిసి అల్పా-
హారం భుజించిన ఎమ్మెల్యే వారితో ముచ్చ-
టించారు. విద్యార్థు లు ఆరోగ్యంగా ఉంటూ 

చదువులో రాణించేందుకు పౌష్టికాహారం 
ఎంతో అవసరమని పేర్కొన్నారు. విద్యార్థు ల 
సంక్షేమం, మెరుగైన విద్యా వాతావరణం 

కల్పించేందుకు ప్రభుత్వం చేపడుతున్న కా -
ర్యక్రమాలు పాఠశాల విద్యార్థు లకు ఎంతో 
ఉపయోగకరంగా నిలుస్తాయని తెలిపారు.

ఈ కార్యక్రమంలో స్థా నిక నాయకులు, 
కాంగ్రెస్ కార్యకర్తలు, పాఠశాల ఉపాధ్యా-
యులు, తదితరులు పాల్గొన్నా రు.

•	 ఎల్కతుర్తి మండల అధ్యక్షుడు 
శ్రీకాంత్ యాదవ్ ఆధ్వర్యంలో 
పార్టీలో చేరికలు

ఎల్కతుర్తి, నవంబర్ 6 (తెలంగాణ ము-
చ్చట్లు ): ఎల్కతుర్తి మండలంలో భారతీయ 
జనతా పార్టీ బలోపేతం దిశగా చేరికల 
పరంపర కొనసాగుతోంది. ఇందులో 
భాగంగా ఎల్కతుర్తి మండలం దామెరా గ్రా -
మానికి చెందిన ఎనిమిది మంది నాయకులు 
భారతీయ జనతా పార్టీలో చేరారు. 

గురువారం సిద్ధిపేట జిల్లా  బీజేపీ కార్యాల-
యంలో ఈ చేరికల కార్యక్రమం జరిగింది.
ఎల్కతుర్తి మండల అధ్యక్షుడు శ్రీకాంత్ 
యాదవ్ అధ్యక్షతన జరిగిన ఈ కార్యక్రమం -
లో సిద్ధిపేట జిల్లా  అధ్యక్షుడు బైరి శంకర్ 
ముదిరాజ్ నూతనంగా పార్టీలో చేరిన నాయ-
కులకు బీజేపీ కండువాలు కప్పి సాదరంగా 
ఆహ్వానించారు. ఈ కార్యక్రమంలో బీజేపీ 
రాష్ట్ర నాయకుడు కొమటిరెడ్డి రాంగోపాల్ 
రెడ్డి పాల్గొన్నా రు.

ఈ సందర్భంగా బీజేపీలో చేరిన దామెరా 
గ్రామ నాయకులు ఒద్దు ల రవి, ఒద్దు ల 
సంపత్, పిప్పల విజేందర్, పండ్రాల రమేష్, 
కోప్పర ప్రభాకర్, కోప్పర సంబరాజు, 
సాతురి వరుణ్, ఠాకూర్ రోహిత్ సింగ్‌‌లకు 
పార్టీ కండువాలు కప్పి స్వాగతం పలికారు.
ఈ సందర్భంగా మండల అధ్యక్షుడు 
శ్రీకాంత్ యాదవ్ మాట్లా డుతూ ఎల్కతుర్తి 
మండలంలోని ప్రతి గ్రామంలో భారతీయ 
జనతా పార్టీని మరింత బలోపేతం చేస్తామ-

ని తెలిపారు. ప్రజా సమస్యల పరిష్కారం 
కోసం నిరంతరం పోరాటం చేస్తామని, 
రానున్న రోజుల్లో  మరిన్ని గ్రామాల నుంచి 
నాయకులు, కార్యకర్తలు బీజేపీలో చేరను -
న్నారని పేర్కొన్నారు.
ఈ కార్యక్రమంలో దామెరా శక్తి కేంద్ర 
ఇన్‌‌చార్జి శామ్ సింగ్, సాతురి ప్రభాకర్, 
చల్ల రవీందర్ రెడ్డి, పండ్రాల సదానందం, 
పండ్రాల రాజయ్య, నామిండ్ల ప్రవీణ్ తదితర 
బీజేపీ నాయకులు, కార్యకర్తలు పాల్గొన్నా రు.

•	 శిబిరాన్ని ప్రారంభించిన మంత్రి 
తుమ్మల నాగేశ్వరరావు.

సత్తు పల్లి, నవంబరు 6(తెలంగాణ ముచ్చ-
ట్లు ):  గ్రామీణ ప్రాంత ప్రజలకు మెరుగైన 
వైద్య సేవలను అందుబాటులోకి తీసుకు -
రావాలనే లక్ష్యంతో వేంసూరు మండలం 
కందుకూరు గ్రామంలో సింధు హాస్పిటల్ 
సౌజన్యంతో ఏర్పాటు చేసిన మెగా ఉచిత 

వైద్య శిబిరాన్ని రాష్ట్ర మంత్రి తుమ్మల నా-
గేశ్వరరావు ప్రారంభించారు. రాజ్యసభ 
సభ్యుడు బండి పార్థసారధి రెడ్డి ఆధ్వర్యం-
లో నిర్వహించిన ఈ వైద్య శిబిరం ద్వారా 
గ్రామీణ ప్రాంత ప్రజలకు ఉచితంగా వైద్య 
సేవలు అందించేందుకు ఏర్పాట్లు  చేశారు. 
ఈ సందర్భంగా మంత్రి తుమ్మల నాగేశ్వర-
రావు వైద్య శిబిరాన్ని ప్రారంభించి కార్యక్ర -

మంలో పాల్గొన్నా రు. ప్రజలకు నాణ్యమైన 
వైద్య సేవలు అందించేందుకు ఇలాంటి 
ఉచిత వైద్య శిబిరాలు ఎంతగానో ఉపయో -
గపడతాయని నిర్వాహకులు పేర్కొన్నారు. 
ప్రజలు ఆరోగ్యంపై ప్రత్యేక శ్రద్ధ చూపాలని, 
అందుబాటులో ఉన్న వైద్య సేవలను సద్వి-
నియోగం చేసుకోవాలని సూచించారు. ఈ 
కార్యక్రమంలో రాజ్యసభ సభ్యులు బండి 

పార్థసారధి రెడ్డి, వద్దిరాజు రవిచంద్ర, 
సత్తుపల్లి ఎమ్మెల్యే మట్టా  రాగమయి, మట్టా  
దయానంద్ విజయ్ కుమార్, మాజీ ఎమ్మెల్యే 
సండ్ర వెంకటవీరయ్య పాల్గొన్నా రు. వీరితో 
పాటు నియోజకవర్గా నికి చెందిన పలువురు 
సీనియర్ నాయకులు, ప్రజాప్రతినిధులు, 
తుమ్మల అభిమానులు, ఇతర నాయకులు 
హాజరయ్యారు.

కందుకూరులో సింధు హాస్పిటల్ మెగా ఉచిత వైద్య శిబిరం

వరద బాధిత కుటుంబాలకు అండగా ఉంటాం: మువ్వా విజయబాబు

విద్యార్థుల ఆరోగ్యానికి సీఎం అల్పాహార పథకం అండ

దామెరాలో కమలం జోరు.. బీజేపీలోకి ఎనిమిది మంది నాయకులు!

•	 శశివర్ధన్ రెడ్డి, ఆలయ 
కమిటీ సభ్యులు

పెద్దమందడి,నవంబర్06(-
తెలంగాణ ముచ్చట్లు ): వనప-
ర్తి జిల్లా  ఖిల్లా  ఘనపూర్ మం -
డలంలోని శ్రీ గట్టు కాడిపల్లి 
(అంజనగిరి) క్షేత్రంలోని శ్రీ 
లక్ష్మీ వేంకటేశ్వర స్వామి 
వారిని దర్శించుకునేందు -
కు నవంబర్ 7వ తేదీన 
భక్తులు అధిక సంఖ్యలో తర -
లిరావాలని ఆలయ కమిటీ 
సభ్యులు శశివర్ధన్ రెడ్డి 
కోరారు.ప్రతి నెల 7వ తేదీన 
స్వామివారిని దర్శించుకునే 
కార్యక్రమంలో భాగంగా ఈ 
నెల కూడా ప్రత్యేక దర్శన కా -
ర్యక్రమాన్ని నిర్వహిస్తున్నట్లు  
ఆయన తెలిపారు. ఈ సందర్భంగా 
ఉదయం నుంచి ఆలయంలో భజన 
కార్యక్రమాలు నిర్వహించనున్నట్లు  
పేర్కొన్నారు.భక్తులు తమ కుటుంబ 
సభ్యులతో, ముఖ్యంగా దంపతులు 
సతీసమేతంగా సంప్రదాయ పద్ధతి-
లో హాజరుకావాలని సూచించారు. 
ప్రతి ఒక్కరూ సంప్రదాయ దుస్తులు 
ధరించి, నిర్వాహకులు అందించే 
కండువాలను వేసుకుని కార్యక్రమం-

లో పాల్గొ నాలని కోరారు. భజన 
కార్యక్రమంలో పాల్గొ నాలనుకునే 
భక్తులు తమ భజన బృందాలతో 
కూడా రావచ్చని తెలిపారు.ప్రతి నెల 
నిర్వహించే ఈ ఆధ్యాత్మిక కార్యక్ర-
మంలో భక్తుల భాగస్వామ్యం పెరగా-
లని, అందరూ స్వామివారి దర్శనం 
చేసుకుని ఆ భగవంతుని కృపాకటా-
క్షాలకు పాత్రులు కావాలని శశివర్ధన్ 
రెడ్డి విజ్ఞప్తి చేశారు.

•	 పెద్దమందడి,ఏపీఓ సురేష్

పెద్దమందడి,నవంబర్06(తెలంగాణ 
ముచ్చట్లు ): గ్రామీణ ప్రాంతాల్లో  ఉపాధి 
హామీ పనులకు కూలీల సంఖ్యను 
పెంచాలని, ప్రభుత్వం కల్పిస్తున్న 
ఉపాధి అవకాశాలను కూలీలు సద్వి-
నియోగం చేసుకోవాలని పెద్దమందడి 
మండల ఏపీఓ సురేష్ సూచించారు.
శుక్రవారం వనపర్తి జిల్లా  పెద్దమందడి 
మండలం దొడగుంటపల్లి గ్రామంలో 
ఉపాధి హామీ పనులను పరిశీలించిన 
ఆయన, గ్రామ ఉపాధి హామీ ఫీల్డ్  
అసిస్టెంట్‌‌‌‌‌‌‌‌కు పలు సూచనలు చేశారు. 
ఎల్‌‌‌‌‌‌‌‌నినో ప్రభావంతో వర్షా భావ పరిస్థి -

తులు ఏర్పడే అవకాశం ఉన్న నేపథ్యం-
లో గ్రామాల్లో  ఉపాధి కూలీల సంఖ్యను 
పెంచేందుకు ప్రత్యేక చర్యలు తీసుకో -
వాలని ఆదేశించారు.గ్రామంలోని 
కూలీలకు ఉపాధి హామీ పథకంపై 
అవగాహన కల్పించి, ఎక్కువ మంది 
పనులకు హాజరయ్యేలా చూడాలని 
సూచించారు. వ్యవసాయ పనులు 
తగ్గిన సమయంలో ఉపాధి హామీ 
పనులు గ్రామీణ కూలీలకు ఆర్థికంగా 
ఎంతో తోడ్పడతాయని తెలిపారు. 
కూలీలకు నిరంతరం పని కల్పించేలా 
ప్రణాళికాబద్ధంగా చర్యలు తీసుకోవా-
లని ఏపీఓ సురేష్ పేర్కొన్నారు.

వనపర్తి,నవంబర్06(తెలంగాణ ము-
చ్చట్లు ): వనపర్తి జిల్లా  పెద్దమందడి 
మండలం చిన్నమందడి గ్రామంలో 
బీఆర్ఎస్ నాయకుడు నాగేంద్ర 
యాదవ్  మనవడు చిరంజీవి 
అభిరామ్ యాదవ్ మొదటి పుట్టిన -
రోజు వేడుకలు ఘనంగా నిర్వహిం-
చారు. ఈ వేడుకలకు మాజీ మంత్రి, 
బీఆర్ఎస్ నాయకులు సింగిరెడ్డి 
నిరంజన్ రెడ్డి ముఖ్య అతిథిగా హాజ-
రయ్యారు.ఈ సందర్భంగా చిన్నారి 
అభిరామ్ యాదవ్‌‌‌‌‌‌‌‌కు అక్షింతలు వేసి 
ఆశీర్వదించారు. చిన్నారి ఆయురారో-

గ్యాలతో, సుఖసంతోషాలతో నిండు 
నూరేళ్లు  జీవించాలని, భవిష్యత్తులో 
ఉన్నత స్థా యికి ఎదగాలని ఆకాంక్షిం-
చారు.ఈ కార్యక్రమంలో జిల్లా  మాజీ 
రైతుబంధు అధ్యక్షులు జగదీశ్వర్ 
రెడ్డి, సింగిల్ విండో వైస్ ప్రెసిడెంట్ 
కుమార్ యాదవ్, మణిగిల్ల సర్పంచ్ 
పలుస శ్రీనివాస్ గౌడ్, బీఆర్ఎస్ పార్టీ 
నాయకులు సేనాపతి, పురుషోత్తం 
రెడ్డి, శ్రీనివాస్ యాదవ్, జగత్ పల్లి 
రాములు, అల్వాల వెంకట్ రెడ్డి, 
శ్రీకాంత్ రెడ్డి, ప్రేమ్ కుమార్ రెడ్డి, 
మల్లికార్జు న్ తదితరులు పాల్గొ న్నారు.

7న అంజనగిరి క్షేత్రానికి భక్తులు 
అధిక సంఖ్యలో రావాలి

ఉపాధి కూలీల సంఖ్య పెంచాలి

పుట్టి నరోజు వేడుకల్లో  పాల్గొ న్న 
మాజీ మంత్రి నిరంజన్ రెడ్డి

•	 రైతుల సంక్షేమానికి పాలకవర్గం 
చొరవ అభినందనీయం: ఎమ్మెల్యే 
డా. మేడిపల్లి సత్యం.

చొప్పదండి, నవంబర్ 6 (తెలంగాణ ముచ్చ-
ట్లు ): అపరాల పంటలు సాగు చేసే రైతులకు 
ప్రభుత్వ మద్దతు ధరతో పాటు సహకార 
సంఘం తరఫున క్వింటాలుకు రూ.500 
బోనస్ చెల్లించాలని చొప్పదండి ప్రాథమిక 
వ్యవసాయ సహకార సంఘం పాలకవర్గం 
తీసుకున్న నిర్ణయం రైతులకు ప్రోత్సాహక -
రంగా ఉంటుందని కరీంనగర్ జిల్లా  కాంగ్రెస్ 

కమిటీ అధ్యక్షుడు, చొప్పదండి ఎమ్మెల్యే డా. 
మేడిపల్లి సత్యం అన్నారు. రైతు సంక్షేమం 
కోసం సహకార సంఘం తీసుకుంటున్న ఈ 
నిర్ణయం వ్యవసాయ రంగంలో నూతన ఒర -
వడికి నాంది పలుకుతుందని పేర్కొన్నారు.
చొప్పదండి వ్యవసాయ సహకార సంఘం 
అధ్యక్షుడు ఇప్ప శ్రీనివాస్ రెడ్డి ఆధ్వర్యంలో 
నిర్వహించిన సమావేశానికి ఎమ్మెల్యే ముఖ్య 
అతిథిగా హాజరై మాట్లా డారు. ప్రస్తుతం నెల -
కొన్న ఎల్‌‌‌‌‌‌‌‌నినో పరిస్థితుల నేపథ్యంలో అధిక 
నీటి వినియోగంతో సాగయ్యే వరి పంటకు ప్ర-

త్యామ్నాయంగా ఆరుతడి పంటల సాగును 
ప్రోత్సహించాల్సిన అవసరం ఉందన్నారు. 
ఇందులో భాగంగా పప్పుధాన్యాల సాగును 
ప్రోత్సహించేందుకు మద్దతు ధరతో పాటు 
అదనంగా క్వింటాలుకు రూ.500 బోనస్ 
ప్రకటించడం ద్వారా రైతులకు అదనపు 
ఆదాయం లభించే అవకాశం ఉందన్నారు.
అంతేకాకుండా రైతులు పండించిన పప్పు -
ధాన్యాలను సహకార సంఘం ద్వారా 
కొనుగోలు చేసి, వాటిని పప్పులుగా మా -
ర్చేందుకు దాల్ మిల్లు  ఏర్పాటు చేయాలని 

పాలకవర్గం తీర్మానించడం విశేషమన్నారు. 
ఈ విధానం ద్వారా రైతులకు గిట్టు బాటు 
ధర లభించడంతో పాటు వినియోగదారు-
లకు నాణ్యమైన పప్పుధాన్యాలు అందించే 
అవకాశం ఉంటుందని తెలిపారు. రైతుల 
ఆర్థికాభివృద్ధి, ప్రత్యామ్నాయ పంటల సాగు 
ప్రోత్సాహానికి సహకార సంఘం తీసుకుం-
టున్న చర్యలను ఆయన వివరించారు.ఈ 
కార్యక్రమంలో సహకార సంఘం పాలకవర్గ 
సభ్యులు, స్థా నిక నాయకులు, కాంగ్రెస్ కార్య -
కర్తలు, రైతులు తదితరులు పాల్గొ న్నారు.

•	 విద్యార్థు లకు సూచించిన తహసీల్దా ర్ 
రవికుమార్, ఎంఈఓ రాజేశ్వరరావు.

సత్తు పల్లి, నవంబరు 6(తెలంగాణ ముచ్చట్లు ): 
భారతదేశ ప్రజాస్వామ్య వ్యవస్థలో ఎన్నికల 
ప్రక్రియ, ఓటు హక్కు ప్రాధాన్యంపై విద్యా-
ర్థు లు చిన్ననాటి నుంచే అవగాహన కలిగి 
ఉండాలని సత్తుపల్లి తహసీల్దా ర్ రవికుమార్, 
మండల విద్యాశాఖాధికారి రాజేశ్వరరావు 
సూచించారు. తెలంగాణ ప్రభుత్వం, భారత 

ఎన్నికల సంఘం ఆదేశాల మేరకు పాఠశా-
లలు, కళాశాలల్లో  ఏర్పాటు చేసిన ఎలక్టో ర-
ల్ లిటరసీ క్లబ్‌‌‌‌‌‌‌‌ల (ఈఎల్‌‌‌‌‌‌‌‌సీ) ఆధ్వర్యంలో 
శుక్రవారం విద్యార్థు లకు వ్యాసరచన, క్విజ్ 
పోటీలు నిర్వహించారు. ఈ సందర్భంగా 
విశ్వశాంతి విద్యాలయంలో జరిగిన కార్యక్ర -
మంలో వారు మాట్లా డుతూ.. ప్రజాస్వామ్య 
పరిరక్షణలో ఎన్నికల పాత్ర, ఓటు హక్కు 
వినియోగం, ఓటర్ల బాధ్యతలను ప్రతి 

ఒక్కరూ తెలుసుకోవాలని పేర్కొన్నారు. ఓటర్ల 
జాబితా సమగ్ర సవరణ (ఎస్‌‌‌‌‌‌‌‌ఐఆర్‌‌‌‌‌‌‌‌), ఎలక్ట్రా ని-
క్ ఓటింగ్ యంత్రం (ఈవీఎం), ఓటర్ వెరిఫై -
యబుల్ పేపర్ ఆడిట్ ట్రయల్ (వీవీప్యాట్), 
పోలింగ్ కేంద్రాల నిర్వహణ, ఓట్ల లెక్కింపు 
తదితర అంశాలపై విద్యార్థు లకు అవగాహన 
కల్పించారు. ఈ అంశాలపై 50 మార్కులకు 
వ్యాసరచన, మరో 50 మార్కులకు క్విజ్ 
పోటీలు నిర్వహించారు. పాఠశాల స్థా యిలో 

ప్రతి పాఠశాల నుంచి ఇద్దరు విద్యార్థు లను 
ఎంపిక చేసి మండలస్థా యి పోటీలకు పం-
పించనున్నట్లు  తెలిపారు. మండలస్థా యిలో 
ప్రతిభ కనబరిచి ఎంపికైన విద్యార్థు లను జిల్లా  
స్థా యి పోటీలకు పంపించనున్నట్లు  వెల్లడిం-
చారు. ఈ కార్యక్రమంలో విశ్వశాంతి విద్యా-
లయ యాజమాన్య ప్రతినిధులు పసుపులేటి 
నాగేశ్వరరావు, నరుకుల్ల సత్యనారాయణ, 
ఉపాధ్యాయులు, విద్యార్థు లు పాల్గొ న్నారు.

పెద్దమందడి,నవంబర్06(తెలంగాణ ము-
చ్చట్లు ): వనపర్తి జిల్లా లో మాదిగ విద్యార్థి 
సమాఖ్య (ఎంఎస్ఎఫ్), ఎంఎస్‌‌‌‌‌‌‌‌యూను 
బలోపేతం చేయడంతో పాటు విద్యార్థు -
లను చైతన్యవంతులను చేయడమే లక్ష్యం -
గా ముందుకు సాగుతామని నాయకులు 
తెలిపారు. శుక్రవారం  పెద్దమందడి 
మండల కేంద్రంలోని ప్రభుత్వ జూనియర్ 
కళాశాలలో ఎంఎస్ఎఫ్, ఎంఎస్‌‌‌‌‌‌‌‌యూ 
సమావేశం నిర్వహించి నూతన కమిటీ 
ఎన్నిక చేపట్టా రు.ఈ సమావేశానికి ఎం-
ఎస్ఎఫ్ వనపర్తి కో-ఇన్‌‌‌‌‌‌‌‌చార్జి పుట్టపాగ 
అజయ్ మాదిగ అధ్యక్షత వహించగా, 
ముఖ్య అతిథులుగా ఎమ్మార్పీఎస్ వనపర్తి 
జిల్లా  తాజా మాజీ అధ్యక్షులు కొమ్ము చె-
న్నకేశవులు మాదిగ, ఎంఎస్ఎఫ్ వనపర్తి 
జిల్లా  ఇన్‌‌‌‌‌‌‌‌చార్జి మొలకలపల్లి పరశురాము -

డు మాదిగ పాల్గొ న్నారు.ఈ సందర్భంగా 
కొమ్ము చెన్నకేశవులు మాదిగ మాట్లా డు -
తూ పద్మశ్రీ మందకృష్ణ మాదిగ ఆదేశాల 
మేరకు జిల్లా లో ఎంఎస్ఎఫ్‌‌‌‌‌‌‌‌ను బలోపేతం 
చేసేందుకు కృషి చేస్తామని తెలిపారు. ఈ 
నెల 20వ తేదీలోగా అన్ని మండలాల్లో  
కమిటీలు ఏర్పాటు చేసి, 22వ తేదీన 

ఎంఎస్ఎఫ్ జిల్లా  నూతన కమిటీని ని-
ర్మించనున్నట్లు  వెల్లడించారు. మాదిగ వి -
ద్యార్థు లు విద్యాపరంగా, సామాజికంగా 
చైతన్యవంతులు కావాలని పిలుపునిచ్చా-
రు.మొలకలపల్లి పరశురాముడు మాదిగ 
మాట్లా డుతూ వనపర్తి జిల్లా ను ఎంఎస్ఎఫ్ 
కమిటీల నిర్మాణంలో రాష్ట్రంలోనే ప్రథమ 

స్థా నంలో నిలిపేందుకు కృషి చేస్తామని 
పేర్కొన్నారు. ఎమ్మార్పీఎస్ సీనియర్ 
నాయకులు గంధం గట్టయ్య మాదిగ 
మాట్లా డుతూ ప్రతి గ్రామంలో ఎంఎస్ఎ -
ఫ్ గ్రామ కమిటీలు ఏర్పాటు చేయాలని, 
భవిష్యత్తులో పద్మశ్రీ మందకృష్ణ మాదిగ 
సమక్షంలో వెయ్యి మంది విద్యార్థు లతో 
జిల్లా  స్థా యి సదస్సు నిర్వహించేందుకు 
నాయకులు కృషి చేయాలని కోరారు.ఈ 
సమావేశంలో ఎమ్మార్పీఎస్ మండల 
ఇన్‌‌‌‌‌‌‌‌చార్జి వెంకట్ రాములు మాదిగ, ఎం-
ఎస్ఎఫ్ జూనియర్ కళాశాల అధ్యక్షుడు 
సాయికుమార్ మాదిగ, భరత్ కుమార్, 
చందు, అభిలాష్, చందన, శిరీష, 
మాధురి, అనూజ, వరుణ్ భీమ్ రాజ్ 
మాదిగ, దీపక్ మాదిగ, ఆంజనేయులు 
తదితరులు పాల్గొ న్నారు.

•	 ఉద్యోగులకు కనీస వేతనాలు 
అందుతున్నాయా? 

•	 వారాంతపు సెలవులు ఇస్తున్ నారా? 
•	 నిద్రావస్థలో కార్మిక శాఖ 

అధికారులు.. క్షేత్రస్థా యి తనిఖీలు 
ఎప్పుడు?

•	 శ్యామ్, జాతీయ మానవ హక్కుల 
రాష్ట్ర  కార్యదర్శి

వనపర్తి,నవంబర్06(తెలంగాణ ముచ్చ-
ట్లు ):వనపర్తి జిల్లా  కేంద్రంలోని ప్రముఖ 
షాపింగ్ మాల్స్‌‌‌‌‌‌‌‌లో పనిచేస్తున్న ఉద్యోగు-
లకు కార్మిక చట్టా ల ప్రకారం అందాల్సిన 
హక్కులు, సౌకర్యాలు కల్పిస్తున్నారా లేదా 
అనే అంశంపై కార్మిక శాఖ అధికారులు 
సమగ్ర తనిఖీలు నిర్వహించాలని జాతీయ 
మానవ హక్కుల సంస్థ రాష్ట్ర కార్యదర్శి 
శ్యామ్ కోరారు.పట్టణంలోని చందన బ్రద-
ర్స్, గరుడ, శ్రీ బాలాజీ, కాసం, అన్‌‌‌‌‌‌‌‌లిమిటె-

డ్, రిలయన్స్ తదితర షాపింగ్ మాల్స్‌‌‌‌‌‌‌‌లో 
పనిచేస్తున్న ఉద్యోగులకు కనీస వేతనాలు 
చెల్లిస్తున్నారా, నియామక పత్రాలు అంద-
జేస్తున్నారా, నిర్ణీత పని గంటలు పాటిస్తు-
న్నారా, వారాంతపు సెలవులు కల్పిస్తున్నా-
రా అనే విషయాలను అధికారులు పరిశీ-

లించాలని ఆయన సూచించారు.అలాగే 
ఉద్యోగులకు భవిష్య నిధి, ఉద్యోగుల రాష్ట్ర 
బీమా వంటి సౌకర్యాలు అందుతున్నాయా 
లేదా అనే అంశాలపై కూడా విచారణ 
చేపట్టా లని కోరారు. పెద్ద వ్యాపార సంస్థ -
ల్లో  పనిచేస్తున్న కార్మికుల శ్రమకు తగిన 

గుర్తింపు, న్యాయమైన వేతనం, చట్టబద్ధ -
మైన హక్కులు కల్పించాల్సిన బాధ్యత 
యాజమాన్యాలపై ఉందని పేర్కొన్నారు.
కార్మిక శాఖ అధికారులు కార్యాలయా -
లకే పరిమితం కాకుండా క్షేత్రస్థా యిలో 
పర్యటించి షాపింగ్ మాల్స్‌‌‌‌‌‌‌‌లో ఆకస్మిక 
తనిఖీలు నిర్వహించాలని శ్యామ్ విజ్ఞప్తి 
చేశారు. కార్మిక చట్టా ల ఉల్లంఘనలు గు -
ర్తిస్తే సంబంధిత యాజమాన్యాలపై చట్ట -
ప్రకారం చర్యలు తీసుకోవాలని కోరారు.
కార్మికుల హక్కులు, సంక్షేమం పరిర-
క్షించడంలో అధికారులు ప్రత్యేక శ్రద్ధ 
చూపాలని, వనపర్తి పట్టణంలోని అన్ని 
ప్రముఖ షాపింగ్ మాల్స్‌‌‌‌‌‌‌‌లో పనిచేస్తున్న 
ఉద్యోగుల పరిస్థితిపై సమగ్రంగా పరిశీ-
లన జరపాలని జాతీయ మానవ హక్కుల 
సంస్థ రాష్ట్ర కార్యదర్శి శ్యామ్ డిమాండ్ 
చేశారు.

వనపర్ తి షాపింగ్ మాల్స్‌‌‌‌‌‌‌‌లో కార్మిక చట్టా లు అమలవుతున్నాయా?

అపరాల సాగుకు ప్రోత్సాహంగా రూ.500 బోనస్.. 
చొప్పదండి సహకార సంఘం నిర్ణయం

ఎన్నికల ప్రక్రియపై విద్యార్థు లకు అవగాహన అవసరం.!

ఎంఎస్ఎఫ్ బలోపేతానికి నూతన కమిటీల ఏర్పాటు

భీమదేవరపల్లి, నవంబర్ 6 (తెలంగాణ ము-
చ్చట్లు ): హనుమకొండ జిల్లా  భీమదేవరపల్లి 
మండలం కొత్తకొండలోని శ్రీ వీరభద్రస్వా-
మి దేవస్థా నంలో 2027 జాతర సందర్భం-
గా నిర్వహించిన టెండర్ కమ్ బహిరంగ 
వేలం విజయవంతంగా ముగిసింది. పరిశీ-
లకులు శ్రీమతి నందనం కవిత ఆధ్వర్యంలో 
నిర్వహించిన వేలంలో వివిధ హక్కులకు 

సంబంధించి కాంట్రాక్టర్లు  పోటీపడి హక్కు-
లను దక్కించుకున్నారు.
వేలంలో కొబ్బరికాయలు, పూజా సామగ్రి 
విక్రయ హక్కును కొత్తకొండకు చెందిన 
కొక్కర కొండ రాజు రూ.14,61,000కు 
దక్కించుకున్నారు. గుమ్మడికాయలు, కోర-
మీసాల విక్రయ హక్కును చెంగల కొముర -
య్య రూ.10,47,000కు పొందారు. తల -

నీలాల సేకరణ హక్కును కొలిపాక కొము -
రయ్య రూ.17,500కు దక్కించుకున్నారు.
అదేవిధంగా టెంట్‌‌హౌస్ సరఫరా 
హక్కును బుర్ర సమ్మయ్య రూ.1,35,-
000కు, పందిరిలో తడకలు వేసే హక్కును 
హుస్నాబాద్‌‌కు చెందిన ములంగూరి 
చందు రూ.90,000కు, లైటింగ్, డెకరేష -
న్ హక్కును కొత్తగట్టు కు చెందిన ఉమ్మెత్త 

నిరంజన్ రెడ్డి రూ.1,90,000కు దక్కించు -
కున్నారు.
మిగిలిన టెండర్లను ఈ నెల 16వ తేదీ 
సోమవారం నిర్వహించేందుకు వాయిదా 
వేసినట్లు  దేవస్థా న ఈఓ పి. కిషన్ రావు తెలి-
పారు.ఈ కార్యక్రమంలో గ్రామ పెద్దలు, పుర 
ప్రముఖులు, భక్తులు, అర్చకులు, దేవస్థా న 
సిబ్బంది పాల్గొ న్నారు.

•	 రూ.1.50 కోట్ల తో నాలుగు ప్రధాన 
జంక్షన్ల ఆధునీకరణ పనులకు 
శ్రీకారం

•	 భూమిపూజ చేసిన కాంగ్రెస్ పార్టీ 
ఇంచార్జ్ వొడితల ప్రణవ్ బాబు, 
మున్సిపల్ చైర్‌‌పర్సన్ రొంటాల 
సుహాసిని మనోజ్ రావు

హుజురాబాద్,నవంబర్ 06(తెలంగాణ 
ముచ్చట్లు  ): హుజురాబాద్ పట్టణ అభివృద్ధి -
కి మరో ముందడుగు పడింది. పట్టణంలోని 
ప్రధాన కూడళ్లను సుందరంగా, ఆధుని-
కంగా తీర్చిదిద్దడంతో పాటు ప్రజలకు 
మెరుగైన పట్టణ సదుపాయాలు కల్పిం-
చాలనే లక్ష్యంతో నాలుగు ప్రధాన జంక్షన్ల 
అభివృద్ధి పనులకు శ్రీకారం చుట్టారు . 
రాష్ట్ర ప్రభుత్వం హుజురాబాద్ మున్సిపా-
లిటీకి కేటాయించిన రూ.15 కోట్ల పట్టణ 
అభివృద్ధి నిధుల నుంచి రూ.1.50 కోట్ల 
వ్యయంతో ఈ పనులను చేపట్టేందుకు 

నిర్ణయించారు. ఇందులో భాగంగా హుజు -
రాబాద్ కాంగ్రెస్ పార్టీ ఇంచార్జ్ వొడితల 
ప్రణవ్ బాబు, మున్సిపల్ చైర్‌‌పర్సన్ 
రొంటాల సుహాసిని మనోజ్ రావు 
భూమిపూజ నిర్వహించి అభివృద్ధి పనులను 
ప్రారంభించారు.
పట్టణంలోని ప్రజలకు నిత్యం రాకపోకలకు 
కీలకంగా ఉన్న ప్రధాన కూడళ్లను అభివృద్ధి 
చేయడం ద్వారా హుజురాబాద్ పట్టణానికి 
నూతన రూపురేఖలు తీసుకురావాలనే ఉద్దే -
శంతో ఈ కార్యక్రమాన్ని చేపట్టారు . పట్టణం -
లో పెరుగుతున్న జనాభా, వాహనాల రద్దీ, 
ప్రజల అవసరాలను దృష్టిలో ఉంచుకొని 
ప్రధాన జంక్షన్లను ఆధునిక హంగులతో 
అభివృద్ధి చేయడానికి ప్రణాళిక రూపొం-
దించారు.
నాలుగు ప్రాంతాల్లో  అభివృద్ధి పనులు
ఈ అభివృద్ధి కార్యక్రమంలో భాగంగా 
సిరిసపల్లి క్రాస్ రోడ్, సైదాపూర్ క్రాస్ 

రోడ్, ఆర్టీసీ డిపో క్రాస్ రోడ్, ప్రభుత్వ 
ఆసుపత్రి వద్ద నాలుగు ప్రధాన జంక్షన్లను 
ఏర్పాటు చేసి అభివృద్ధి చేయనున్నారు. ఈ 
నాలుగు ప్రాంతాల్లో  మొత్తం రూ.1.50 
కోట్ల నిధులతో పనులు చేపట్టనున్నారు. 
ఆయా ప్రాంతాల్లో  జంక్షన్ల అభివృద్ధి పూర్త-
యితే పట్టణానికి ప్రత్యేక ఆకర్షణగా నిలవ -
డంతో పాటు ఆయా ప్రాంతాల రూపురేఖలు 
మారనున్నాయి.
పట్ట ణ అభివృద్ధికి ప్రత్యేక ప్రాధాన్యత
రాష్ట్ర ప్రభుత్వం మున్సిపాలిటీకి కేటాయిం-
చిన రూ.15 కోట్ల అభివృద్ధి నిధులను పట్టణ 
అవసరాలకు అనుగుణంగా వినియోగిస్తూ 
వివిధ అభివృద్ధి కార్యక్రమాలు చేపట్టేందుకు 
చర్యలు తీసుకుంటున్నారు. రహదారులు, 
ప్రధాన కూడళ్లు , మౌలిక సదుపాయాల అభి-
వృద్ధి ద్వారా పట్టణ ప్రజలకు మెరుగైన సౌక -
ర్యాలు అందించాలనే లక్ష్యంతో ముందుకు 
సాగుతున్నారు. అభివృద్ధి పనులు నాణ్యతా 

ప్రమాణాలతో, నిర్ణీత సమయంలో పూర్తి 
చేయడం ద్వారా ప్రజలకు ప్రయోజనం చే -
కూర్చాల్సిన అవసరం ఉందని స్థా నికులు 
అభిప్రాయపడుతున్నారు.
ప్రజాప్రతినిధులు, నాయకుల హాజరు
నాలుగు ప్రధాన జంక్షన్ల అభివృద్ధి పనుల 
భూమిపూజ కార్యక్రమంలో మున్సిపల్ 
కౌన్సిలర్లు , కోఆప్షన్ సభ్యులు, కాంగ్రెస్ 
పార్టీ పట్టణ అధ్యక్షుడు, కాంగ్రెస్ పార్టీ 
నాయకులు, వివిధ వార్డు ల ప్రజాప్రతినిధు-
లు, స్థా నిక ప్రజలు, పార్టీ కార్యకర్తలు తది -
తరులు పాల్గొ న్నారు. రూ.15 కోట్ల పట్టణ 
అభివృద్ధి నిధుల్లో  భాగంగా చేపడుతున్న ఈ 
పనులు హుజురాబాద్ పట్టణ అభివృద్ధికి 
ఎంతగానో దోహదపడతాయని, రానున్న 
రోజుల్లో  మరిన్ని అభివృద్ధి కార్యక్రమాలతో 
పట్టణాన్ని సుందరంగా తీర్చిదిద్దేందుకు 
చర్యలు కొనసాగనున్నాయని నాయకులు 
తెలిపారు.

•	 8వ వార్డు లో అభివృద్ధి పనులకు 
భూమిపూజ చేసిన మున్సిపల్ చైర్మన్ 
మొలుగు ప్రశాంత్ కుమార్ దిలీప్

•	 అన్ని వార్డు ల్లో  దశలవారీగా అభివృద్ధి 
పనులు చేపడతాం

జమ్మికుంట, నవంబర్ 06 (తెలంగాణ ము-
చ్చట్లు ): జమ్మికుంట మున్సిపాలిటీ పరిధిలో -
ని 8వ వార్డు  మారుతి నగర్‌‌లో రూ.50 లక్షల 
వ్యయంతో చేపట్టనున్న అభివృద్ధి పనులకు 
మున్సిపల్ చైర్మన్ మొలుగు ప్రశాంత్ 
కుమార్ దిలీప్ గురువారం భూమిపూజ 
చేశారు. రాష్ట్ర ప్రభుత్వం జమ్మికుంట ము-
న్సిపాలిటీకి కేటాయించిన రూ.15 కోట్ల 
నిధుల నుంచి ఈ పనులను చేపడుతున్న-
ట్లు  తెలిపారు. స్థా నిక కౌన్సిలర్ కొలుగూరి 
సురేష్‌‌తో కలిసి ఆయన అభివృద్ధి పనులకు 
శంకుస్థా పన చేశారు.
ఈ సందర్భంగా మున్సిపల్ చైర్మన్ మాట్లా డు -

తూ.. స్థా నిక కౌన్సిలర్ కొలుగూరి సురేష్ ప్ర-
జలకు ఇచ్చిన హామీ మేరకు వార్డు లో రోడ్లు , 
డ్రైనేజీల నిర్మాణంతో పాటు ఇతర మౌలిక 
వసతుల కల్పనకు చర్యలు తీసుకుంటున్న-
ట్లు  తెలిపారు. 8వ వార్డు  ప్రజలకు ఎలాంటి 
సమస్యలు ఎదురైనా కౌన్సిలర్ ద్వారా తమ 
దృష్టికి తీసుకువస్తే పరిష్కారానికి కృషి చేస్తా -

మని భరోసా ఇచ్చారు. ప్రస్తుత పాలకవర్గం 
ఉన్నంతకాలం ప్రజలకు నిరంతరం అందు -
బాటులో ఉంటూ, స్థా నిక కౌన్సిలర్ ఆధ్వర్యం -
లో 8వ వార్డు ను మరింత అభివృద్ధి పథంలో 
నడిపిస్తామని పేర్కొన్నారు. జమ్మికుంట 
పట్టణంలోని అన్ని వార్డుల్లో  నూ అవసరాల-
ను గుర్తించి, నిధుల కేటాయింపులకు అను-

గుణంగా దశలవారీగా అభివృద్ధి పనులకు 
భూమిపూజలు నిర్వహించి పనులు పూర్తి 
చేస్తామని వెల్లడించారు. ఈ కార్యక్రమంలో 
స్థా నిక కౌన్సిలర్ కొలుగూరి సురేష్, మున్సి-
పల్ మేనేజర్ గుర్రాల రాజిరెడ్డి, ఏఈ వికాస్, 
వడ్లకొండ రమేష్, శ్రీకాంత్, రఫీ తదితరులు 
పాల్గొ న్నారు.

•	 ‘మన కాలం బుద్ధు డు’ 
పుస్తకావిష్కరణలో వెంకయ్య నాయుడు

•	 దలైలామా జీవితం, 
బోధనలకు అక్షరరూపం

•	 నిత్య జీవితంలో మానవీయ 
విలువలు ఆచరించాలి

హైదరాబాద్, నవంబర్ 6 (తెలంగాణ ము-
చ్చట్లు ): కరుణ, సహనం, అహింస, శాంతి 
వంటి మానవీయ విలువలు కేవలం ప్రసం-
గాలకే పరిమితం కాకుండా ప్రతి ఒక్కరి నిత్య 

జీవితంలోనూ ఆచరణలో ఉండాలని మాజీ 
ఉపరాష్ట్రపతి వెంకయ్య నాయుడు అన్నారు. 
శుక్రవారం హైదరాబాద్‌‌లోని ఎంసీహెచ్‌‌ఆ -
ర్‌‌డీలో నిర్వహించిన ‘మన కాలం బుద్ధు డు’ 
పుస్తకావిష్కరణ కార్యక్రమంలో ఆయన అం-
తర్జా ల మాధ్యమం ద్వారా పాల్గొ న్నారు. ఈ 
సందర్భంగా పుస్తకంలోని అంశాలు, 14వ 
దలైలామా జీవితం, ఆయన బోధనలు, 
మానవీయ సందేశాలు సమాజానికి ఎంతో 
అవసరమని అభిప్రాయపడ్డారు . ప్రస్తుత 

పరిస్థితుల్లో  మనుషుల మధ్య ప్రేమాభిమా-
నాలు, పరస్పర గౌరవం పెంపొందించేం-
దుకు ఇటువంటి రచనలు దోహదపడతా -
యని పేర్కొన్నారు. 14వ దలైలామా జీవిత 
ప్రయాణం, ఆయన అనుభవాలు, ప్రపంచా-
నికి అందించిన సందేశాలను ఈ పుస్తకం 
కళ్లకు కట్టినట్లు  వివరించిందని వెంకయ్య 
నాయుడు అన్నారు. దలైలామా బోధనల్లో  
కరుణ, సహనం, అహింస, శాంతికి అత్యంత 
ప్రాధాన్యత ఉందని తెలిపారు. మనిషి తన 

వ్యక్తిగత జీవితంలో ఈ విలువలను పాటిం-
చినప్పుడే సమాజంలో నిజమైన మార్పు సా-
ధ్యమవుతుందని పేర్కొన్నారు. ఇతరుల పట్ల 
దయ, సానుభూతి చూపడం, భిన్నమైన అభి-
ప్రాయాలను గౌరవించడం ప్రతి ఒక్కరిలో 
అలవాటుగా మారాలని సూచించారు. మా -

నవత్వమే అన్ని విలువలకు పునాది కావాలని 
ఆకాంక్షించారు.ప్రతి రోజూ మనల్ని మనం 
ప్రశ్నించుకుంటూ, చేసిన తప్పులను గుర్తించి 
సరిదిద్దుకుం టూ ముందుకు సాగాలని 
వెంకయ్య నాయుడు సూచించారు. మనిషి 
తన ఆలోచనా విధానాన్ని సానుకూలం-

గా మార్చుకోవడం కంటే గొప్ప సంస్క-
రణ మరొకటి లేదని అభిప్రాయపడ్డారు . 
సమాజంలో మార్పు రావాలంటే ముందుగా 
వ్యక్తుల్లో  మార్పు మొదలుకావాలని తెలిపారు. 
ద్వేషం, అసహనం, వివక్షకు తావులేకుం-
డా పరస్పర అవగాహనతో జీవించాల్సిన 
అవసరం ఉందన్నారు. వ్యక్తిగత ప్రవర్తనలో 
సానుకూలత పెరిగినప్పుడే కుటుంబాలు, 
సమాజం ప్రశాంతంగా ఉండగలవని పేర్కొ-
న్నారు.భిన్నత్వాలను గౌరవిస్తూ, పరస్పర 
అవగాహనతో సామరస్యంగా జీవించడమే 
నేటి సమాజానికి అత్యంత అవసరమని మాజీ 
ఉపరాష్ట్రపతి అన్నారు. 

కరుణ, అహింసే మానవాళికి మార్గదర్శకం

హుజురాబాద్ పట్ట ణ అభివృద్ధికి మహర్దశ

మారుతి నగర్ అభివృద్ధి కి రూ.50 లక్షల నిధులు

కొత్తకొండ జాతర టెండర్లలో రూ.29.40 లక్షల ఆదాయం హుజురాబాద్ ప్రభుత్వ ఆసుపత్రిని 
తనిఖీ చేసిన వొడితల ప్రణవ్

గ్రామాభివృద్ధి కి అడ్డు పడితే సహించేది లేదు

•	 రోగులతో మాట్లా డి వైద్య సేవలపై 
ఆరా.. సమస్యల పరిష్కారానికి హామీ

హుజురాబాద్,నవంబర్ 06(తెలంగాణ 
ముచ్చట్లు  ): హుజురాబాద్ ప్రభుత్వ 
ప్రధాన ఆసుపత్రిలో రోగులకు అందు -
తున్న వైద్య సేవలను పరిశీలించేందుకు 
హుజురాబాద్ కాంగ్రెస్ పార్టీ నియోజక-
వర్గ ఇంచార్జి వొడితల ప్రణవ్ శుక్రవా -
రం ఆకస్మికంగా తనిఖీ నిర్వహించారు. 
ఈ సందర్భంగా ఆసుపత్రిలోని వివిధ 
విభాగాలను సందర్శించి వైద్య సేవల 
తీరును పరిశీలించారు. చికిత్స పొం-
దుతున్న రోగులతో నేరుగా మాట్లా డి 
వారికి అందుతున్న వైద్యం, మందుల 

లభ్యత, వైద్య సిబ్బంది పనితీరు, ఆసు-
పత్రిలో నెలకొన్న సమస్యలపై వివరాలు 
అడిగి తెలుసుకున్నారు.
ఈ సందర్భంగా వొడితల ప్రణవ్ మా-
ట్లా డుతూ.. హుజురాబాద్ నియోజక-
వర్గంలోని నలుమూలల నుంచి ప్రతిరో-
జూ పెద్ద సంఖ్యలో పేద, మధ్యతరగతి 
ప్రజలు ప్రభుత్వ ఆసుపత్రికి వైద్యం 
కోసం వస్తుంటారని తెలిపారు. వారికి 
మెరుగైన వైద్య సేవలు అందించడం-
తో పాటు, ఆసుపత్రిలో ఎదురవుతున్న 
సమస్యలను తెలుసుకుని పరిష్కరిం-
చేందుకు తాము ఆసుపత్రిని సందర్శిం -
చినట్లు  పేర్కొన్నారు.

•	 అంకుశాపూర్ గ్రామ పాలకవర్గం
జమ్మికుంట, నవంబర్ 06 (తెలంగాణ 
ముచ్చట్లు ): గ్రామ సమగ్ర అభివృద్ధి, 
ప్రజా సంక్షేమమే ధ్యేయంగా గ్రామ 
పాలకవర్గం పనిచేస్తోందని, అభివృద్ధి 
పనులకు రాజకీయ కక్షలతో అడ్డంకు -
లు సృష్టిస్తే సహించేది లేదని అంకుశా-
పూర్ గ్రామ పాలకవర్గ ప్రతినిధులు, 
మాజీ ప్రజాప్రతినిధులు, గ్రామ పెద్దలు 
స్పష్టం చేశారు. గ్రామంలో చేపట్టనున్న 
అభివృద్ధి పనులను కొందరు ఉద్దేశ-
పూర్వకంగా అడ్డుకుం టూ, సర్పంచ్, 
ఉపసర్పంచ్‌‌లపై అసత్య ఆరోపణలు 
చేస్తున్నారని వారు ఆవేదన వ్యక్తం 
చేశారు. ఈ మేరకు నిర్వహించిన పా -
త్రికేయుల సమావేశంలో గ్రామాభివృ-
ద్ధికి సంబంధించిన పలు అంశాలను 
వెల్లడించారు.
గ్రామంలోని వివిధ కాలనీల్లో  రోడ్ల మర-
మ్మతులు, డ్రైనేజీ వ్యవస్థ నిర్మాణం చేప-
ట్టేందుకు గ్రామసభలో ఏకగ్రీవంగా 
తీర్మానం చేసినట్లు  తెలిపారు. నివాస 
ప్రాంతాల్లో  పిచ్చిమొక్కలు పెరిగి పరి -
సరాలు అపరిశుభ్రంగా మారడంతో 
కొండచిలువలు, విషపురుగులు సంచ-
రిస్తున్నాయని, దోమల బెడదతో ప్రజలు 
ఇబ్బందులు పడుతున్నారని పేర్కొన్నా-
రు. ప్రజల ఆరోగ్యం, భద్రతను దృష్టిలో 
ఉంచుకుని రోడ్లను శుభ్రం చేయించే 
కార్యక్రమాలు చేపడుతుంటే కొందరు 
పంచాయతీ సిబ్బందిని బెదిరిస్తూ 
విధులకు ఆటంకం కలిగిస్తున్నారని 
ఆరోపించారు.
అభివృద్ధి పనులకు ఆటంకం కలిగిం-
చవద్దని ముందుగానే సమాచారం 
ఇచ్చినప్పటికీ, కొందరు తమ కుటుంబ 
సభ్యులు, బంధువులను అడ్డు పెట్టి 
సిబ్బందితో వాగ్వాదానికి దిగుతున్నా-

రని తెలిపారు. ప్రజా అవసరాల కోసం 
చేపడుతున్న పనులను అడ్డు కోవడం 
సమంజసం కాదని హితవు పలికారు.
అలాగే గ్రామంలోని ప్రభుత్వ 
భూములను పరిరక్షించడం గ్రామ 
పాలకవర్గం బాధ్యత అని, ప్రభుత్వ 
స్థలాలు అన్యాక్రాంతం కాకుండా 
కట్టు దిట్టమైన చర్యలు తీసుకుంటామ -
ని స్పష్టం చేశారు. ఆయా స్థలాలను 
పేదల ప్రయోజనాలకు ఉపయోగించ-
డంతో పాటు, గ్రామ ప్రజల అవసరాల 
మేరకు కమ్యూనిటీ హాల్, శివాలయ 
నిర్మాణం చేపట్టేందుకు గ్రామస్తులు, 
దాతల సహకారంతో సిద్ధంగా ఉన్నట్లు  
వెల్లడించారు.
పంచాయతీ సిబ్బంది విధులను 
అడ్డు కోవడం, దుర్భాషలాడటం, 
ప్రజాప్రతినిధులపై నిరాధార ఆరోప-
ణలు చేస్తూ పరువు నష్టం కలిగించే 
ప్రయత్నాలకు పాల్పడితే ఉపేక్షించబో -
మని హెచ్చరించారు. ఈ వ్యవహారంపై 
ఎంపీడీవో, ఆర్డీవో, జిల్లా  కలెక్టర్‌‌కు లి-
ఖితపూర్వకంగా ఫిర్యాదు చేసి, బాధ్యు-
లపై చట్టపరమైన చర్యలు తీసుకునేలా 
ముందుకు సాగుతామని పేర్కొన్నారు. 
గ్రామాభివృద్ధికి ప్రతి ఒక్కరూ సహ-
కరించాలని ఈ సందర్భంగా వారు 
కోరారు.
ఈ సమావేశంలో గ్రామ సర్పంచ్ కవిడే 
కుమారస్వామి, ఉపసర్పంచ్ కడిపి-
కొండ కొండల్ రెడ్డి, వార్డు  సభ్యులు 
రవీందర్, రమేష్, అనిత, స్వరూప, 
రవి, సుగుణ, రజిత, మాజీ సర్పంచులు 
కోమల్ రెడ్డి, శంకర్రావు, సంపత్ రావు, 
మాజీ ఉపసర్పంచులు నోముల శ్రీనివా-
స్, చెల్పూరి రాములు, కడిపికొండ తి-
రుపతిరెడ్డి, అశోక్ రెడ్డితో పాటు గ్రామ 
పెద్దలు, ప్రజలు పాల్గొ న్నారు.

•	 అంకుశాపూర్ గ్రామ పాలకవర్గం

జమ్మికుంట, నవంబర్ 06 (తెలంగాణ 
ముచ్చట్లు ): గ్రామ సమగ్ర అభివృద్ధి, ప్రజా 
సంక్షేమమే ధ్యేయంగా గ్రామ పాలకవ-
రగ్ం పనిచేస్తోందని, అభివృద్ధి పనులకు 
రాజకీయ కక్షలతో అడ్డంకులు సృష్టిస్తే 
సహించేది లేదని అంకుశాపూర్ గ్రామ పాల-
కవర్గ ప్రతినిధులు, మాజీ ప్రజాప్రతినిధులు, 
గ్రామ పెద్దలు స్పష్టం చేశారు. గ్రామంలో 
చేపట్టనున్న అభివృద్ధి పనులను కొందరు 
ఉద్దేశపూర్వకంగా అడ్డుకుం టూ, సర్పంచ్, 
ఉపసర్పంచ్‌లపై అసత్య ఆరోపణలు చేస్తు-
న్నారని వారు ఆవేదన వ్యక్తం చేశారు. ఈ 
మేరకు నిర్వహించిన పాత్రికేయుల సమావే-
శంలో గ్రామాభివృద్ధికి సంబంధించిన పలు 
అంశాలను వెల్లడించారు.
గ్రామంలోని వివిధ కాలనీల్లో  రోడ్ల మరమ్మ-
తులు, డ్రైనేజీ వ్యవస్థ నిర్మాణం చేపట్టేందుకు 
గ్రామసభలో ఏకగ్రీవంగా తీర్మానం చేసిన -
ట్లు  తెలిపారు. నివాస ప్రాంతాల్లో  పిచ్చిమొ-
క్కలు పెరిగి పరిసరాలు అపరిశుభ్రంగా 

మారడంతో కొండచిలువలు, విషపురుగు-
లు సంచరిస్తున్నాయని, దోమల బెడదతో 
ప్రజలు ఇబ్బందులు పడుతున్నారని పేర్కొ-
న్నారు. ప్రజల ఆరోగ్యం, భద్రతను దృష్టిలో 
ఉంచుకుని రోడ్లను శుభ్రం చేయించే కార్యక్ర -
మాలు చేపడుతుంటే కొందరు పంచాయతీ 
సిబ్బందిని బెదిరిస్తూ విధులకు ఆటంకం 
కలిగిస్తున్నారని ఆరోపించారు.
అభివృద్ధి పనులకు ఆటంకం కలిగించవద్ద -
ని ముందుగానే సమాచారం ఇచ్చినప్పటికీ, 
కొందరు తమ కుటుంబ సభ్యులు, బంధు -
వులను అడ్డు పెట్టి సిబ్బందితో వాగ్వాదానికి 

దిగుతున్నారని తెలిపారు. ప్రజా అవసరాల 
కోసం చేపడుతున్న పనులను అడ్డు కోవడం 
సమంజసం కాదని హితవు పలికారు.
అలాగే గ్రామంలోని ప్రభుత్వ భూములను 
పరిరక్షించడం గ్రామ పాలకవరగ్ం బాధ్యత 
అని, ప్రభుత్వ స్థలాలు అన్యాక్రాంతం 
కాకుండా కట్టుది ట్టమైన చర్యలు తీసుకుంటా-
మని స్పష్టం చేశారు. ఆయా స్థలాలను పేదల 
ప్రయోజనాలకు ఉపయోగించడంతో పాటు, 
గ్రామ ప్రజల అవసరాల మేరకు కమ్యూనిటీ 
హాల్, శివాలయ నిర్మాణం చేపట్టేందుకు 
గ్రామస్తులు, దాతల సహకారంతో సిద్ధంగా 

ఉన్నట్లు  వెల్లడించారు.
పంచాయతీ సిబ్బంది విధులను అడ్డు కోవ -
డం, దుర్భాషలాడటం, ప్రజాప్రతినిధులపై 
నిరాధార ఆరోపణలు చేస్తూ పరువు నష్టం 
కలిగించే ప్రయత్నాలకు పాల్పడితే ఉపేక్షిం-
చబోమని హెచ్చరించారు. ఈ వ్యవహారంపై 
ఎంపీడీవో, ఆర్డీవో, జిల్లా  కలెక్టర్‌కు లిఖితపూ-
ర్వకంగా ఫిర్యాదు చేసి, బాధ్యులపై చట్టపర -
మైన చర్యలు తీసుకునేలా ముందుకు సాగు -
తామని పేర్కొన్నారు. గ్రామాభివృద్ధికి ప్రతి 
ఒక్కరూ సహకరించాలని ఈ సందర్భంగా 
వారు కోరారు.
ఈ సమావేశంలో గ్రామ సర్పంచ్ కవిడే 
కుమారస్వామి, ఉపసర్పంచ్ కడిపికొండ 
కొండల్ రెడ్డి, వార్డు  సభ్యులు రవీందర్, 
రమేష్, అనిత, స్వరూప, రవి, సుగుణ, రజిత, 
మాజీ సర్పంచులు కోమల్ రెడ్డి, శంకర్రా-
వు, సంపత్ రావు, మాజీ ఉపసర్పంచులు 
నోముల శ్రీనివాస్, చెల్పూరి రాములు, కడి-
పికొండ తిరుపతిరెడ్డి, అశోక్ రెడ్డితో పాటు 
గ్రామ పెద్దలు, ప్రజలు పాల్గొ న్నారు.

•	 క్రీడాకారులు అంతర్జా తీయ స్థా యికి 
ఎదగాలి.. జిల్లా ఖ్యాతిని చాటాలి.

కరీంనగర్, నవంబర్ 6 (తెలంగాణ ముచ్చ-
ట్లు ): క్రీడల్లో  అత్యుత్తమ ప్రతిభ కనబరిచి అం -
తర్జా తీయ స్థాయి కి ఎదిగి జిల్లా  ఖ్యాతిని నలు-
దిశలా చాటాలని నగర మేయర్ కొలగాని 
శ్రీనివాస్ పిలుపునిచ్చారు. కేలో ఇండియాలో 
భాగంగా శుక్రవారం కరీంనగర్‌లోని ప్రభు-
త్వ క్రీడా పాఠశాలలో నిర్వహించిన బాల-
బాలికల జిల్లా  స్థాయి  సబ్‌జూనియర్ జూడో 
పోటీలకు ఆయన ముఖ్య అతిథిగా హాజరై 

పోటీలను ప్రారంభించారు.
ఈ సందర్భంగా మేయర్ మాట్లాడు తూ 
క్రీడలు శారీరక దృఢత్వంతో పాటు 
మానసిక ఉల్లా సానికి ఎంతో దోహదపడ-

తాయని అన్నారు. ముఖ్యంగా జూడో వంటి 
మార్షల్ ఆర్ట్స్ క్రీడలు బాలికల ఆత్మరక్ష-
ణకు ఎంతగానో ఉపయోగపడతాయని 
తెలిపారు. క్రీడాకారులు కోచ్‌ల నుంచి మెళ-

కువలు నేర్చుకొని తమ ప్రతిభను చాటుతూ 
ఉన్నత శిఖరాలను అధిరోహించాలని ఆకాం -
క్షించారు. క్రీడల్లో  గెలుపోటములు సహజ-
మని, క్రీడాస్ఫూర్తితో ముందుకు సాగాలని 
సూచించారు.
ఈ కార్యక్రమంలో జూడో అసోసియేషన్ 
అధ్యక్షుడు సాధవేణి వినయ్ కుమార్, కార్యద-
ర్శి దామోదర్, ఉపాధ్యక్షుడు గొర్రె శ్రీనివాస్, 
క్రీడా పాఠశాల నిర్వాహకులు, జూడో అసోసి -
యేషన్ ప్రతినిధులు, కోచ్‌లు, క్రీడాకారులు 
పాల్గొ న్నారు.

•	 హుజురాబాద్‌లో పద్మశాలి సంఘం 
ఆధ్వర్యంలో ఘనంగా కృతజ్ఞత 
కార్యక్రమం

హుజురాబాద్,నవంబర్ 06(తెలంగాణ ము-
చ్చట్లు  ): హైదరాబాద్‌లోని కోకాపేటలో పద్మ -
శాలి సమాజం ఆత్మగౌరవ భవన నిర్మాణం 
కోసం 2.5 ఎకరాల స్థలం కేటాయించడం-
తో పాటు, రూ.5 కోట్ల నిధులు మంజూరు 
చేసిన ముఖ్యమంత్రి రేవంత్ రెడ్డికి పద్మశాలి 
సమాజం తరఫున కృతజ్ఞతలు తెలియజేస్తూ 
శుక్రవారం హుజురాబాద్ అంబేద్కర్ చౌర -
స్తాలో ఘనంగా పాలాభిషేకం నిర్వహించా-

రు. పద్మశాలి సమాజ అభ్యున్నతికి, ఆత్మ-
గౌరవానికి ప్రభుత్వం తీసుకున్న నిర్ణయం 
అభినందనీయమని ఈ సందర్భంగా 
నాయకులు పేర్కొన్నారు. పద్మశాలి కుల 

బాంధవుల చిరకాల ఆకాంక్ష అయిన ఆత్మ-
గౌరవ భవన నిర్మాణానికి సహకరించిన 
ముఖ్యమంత్రి రేవంత్ రెడ్డికి ప్రత్యేక ధన్యవా -
దాలు తెలిపారు. ఈ కార్యక్రమానికి రాష్ట్ర 

బీసీ, రవాణా శాఖ మంత్రి పొన్నం ప్రభాకర్ 
గౌడ్, హుజురాబాద్ నియోజకవర్గ కాంగ్రెస్ 
ఇంచార్జి వొడితల ప్రణవ్ బాబు, హుజురాబా -
ద్ మున్సిపల్ చైర్‌పర్సన్ రొంటాల సుహాసిని 
సహకారానికి పద్మశాలి నాయకులు కృత-
జ్ఞతలు తెలియజేశారు.పద్మశాలి సంఘం 
కరీంనగర్ జిల్లా  ఉపాధ్యక్షుడు రాజేందర్ 
ఆధ్వర్యంలో, చిలుకమారి శ్రీనివాస్, మంచి 
కట్ల కమలాకర్ నేతృత్వంలో ఈ కార్యక్రమం 
నిర్వహించారు. పెద్ద సంఖ్యలో పద్మశాలి 
కుల బాంధవులు పాల్గొ ని పాలాభిషేకం కా-
ర్యక్రమాన్ని విజయవంతం చేశారు.

•	 క్లబ్ జనరల్ బాడీ సమావేశం.. నూతన 
సభ్యుల ప్రమాణ స్వీకార కార్యక్రమంలో 
యాదగిరి సునీల్ రావు

కరీంనగర్, నవంబర్ 6 (తెలంగాణ ము-
చ్చట్లు ): లయన్స్ క్లబ్ ఆఫ్ కరీంనగర్ భగత్ 
నగర్ డిస్ట్రిక్ట్ 320జీ ఆధ్వర్యంలో జనరల్ 
బాడీ సమావేశం, నూతన సభ్యుల ప్రమాణ 
స్వీకార కార్యక్రమాన్ని ఘనంగా నిర్వహిం-
చారు. ఈ కార్యక్రమానికి ముఖ్య అతిథిగా 
బీజేపీ రాష్ట్ర అధికార ప్రతినిధి, నగర డిప్యూటీ 
మేయర్, మాజీ మేయర్ యాదగిరి సునీల్ 
రావు హాజరయ్యారు.

ఈ సందర్భంగా ఆయన మాట్లాడు తూ.. 
లయన్స్ క్లబ్ ఆఫ్ భగత్ నగర్ సమాజ-
సేవలో ముందుండి సేవా కార్యక్రమాలు 
నిర్వహించడం అభినందనీయమన్నారు. 

గతంలో తాను కూడా క్లబ్ సభ్యుడిగా 
ఉన్నానని, ప్రస్తుతం అధ్యక్షుడు తొకల 
భూమేశ్వర్ సూచన మేరకు తిరిగి క్లబ్‌లో 
క్రియాశీలకంగా చేరడం సంతోషంగా ఉం-

దన్నారు. నూతనంగా చేరిన సభ్యులందరికీ 
శుభాకాంక్షలు తెలియజేస్తూ, వారి కార్యవర్గ 
హయాంలో మరిన్ని సేవా కార్యక్రమాలు చే-
పట్టా లని ఆకాంక్షించారు. క్లబ్ చేపట్టే ప్రతి 
సేవా కార్యక్రమానికి తన పూర్తి సహకారం 
ఉంటుందని తెలిపారు.
ఈ కార్యక్రమంలో క్లబ్ అధ్యక్షుడు లయన్ 
తొకల భూమేశ్వర్, కార్యదర్శి లయన్ 
వాసల రామచంద్రం, కోశాధికారి లయన్ 
తన్నీరు వెంకటేశ్వర్లు , రీజన్, జోన్ ప్రతిని-
ధులు, నూతన సభ్యులు, కార్యవర్గ సభ్యులు 
పాల్గొ న్నారు.

•	 జీవో నెం.14ను వెంటనే 
ఉపసంహరించుకోవాలి

•	 కేసీఆర్ కేటాయించిన భూములను 
స్వాధీనం చేసుకోవడంపై 
అభ్యంతరం

•	 కాంగ్రెస్ ప్రభుత్వంపై మాజీ మంత్రి 
శ్రీనివాస్ గౌడ్ విమర్శలు 

•	 రాష్ట్రవ్యాప్తంగా బీసీలను​
సంఘటితం చేస్తా మని ప్రకటన

హైదరాబాద్, నవంబర్ 6 (తెలంగాణ ము-
చ్చట్లు ): బీసీ కుల సంఘాలకు గతంలో కేటా-
యించిన ఆత్మగౌరవ భవనాల విషయంలో 
కాంగ్రెస్ ప్రభుత్వం తీసుకొచ్చిన జీవో నెం.
14ను వెంటనే ఉపసంహరించుకోవాలని 
మాజీ మంత్రి వి. శ్రీనివాస్ గౌడ్ డిమాండ్ 
చేశారు. తెలంగాణ భవన్‌లో నిర్వహించిన 
విలేకరుల సమావేశంలో ఆయన మా-
ట్లాడు తూ తెలంగాణ ఉద్యమంలో అన్ని 
కుల సంఘాలు చురుగ్గా  పాల్గొ న్నాయని 

గుర్తుచేశారు. ఉమ్మడి రాష్ట్రంలో కులవృ-
త్తులు తీవ్రంగా దెబ్బతిన్నాయని, ప్రత్యేక 
తెలంగాణ ఏర్పడితే తమ సమస్యలకు పరి-
ష్కారం లభిస్తుందని ఆయా వర్గా ల ప్రజలు 

ఆశించారని వివరించారు. ఈ నేపథ్యంలో 
అప్పటి ముఖ్యమంత్రి కేసీఆర్ హైదరాబా-
ద్‌లో కుల సంఘాలకు విలువైన స్థలాలు 
కేటాయించి వారి ఆత్మగౌరవాన్ని నిలబెట్టా -
రని తెలిపారు.
కుల సంఘాలు ట్రస్టు లుగా ఏర్పడిన 
తర్వాతే కేసీఆర్ భూములు కేటాయించార-
ని శ్రీనివాస్ గౌడ్ పేర్కొన్నారు. ఎకరానికి 
రూ.200 కోట్ల వరకు ధర పలికే విలువైన 
భూములను ఉచితంగా అందించారని 
చెప్పారు. ఆ స్థలాల్లో  బహుళ అంతస్తుల 
భవనాలు నిర్మించుకుని ఆయా కులాల 
విద్యార్థు లకు విద్య, యువతకు ఉద్యోగ 
అవకాశాలు పెంపొందించుకోవాలని 
సంఘాల ప్రతినిధులు భావించారని వివరిం -
చారు. అయితే జీవో నెం.14 ద్వారా బీసీల 
ఆత్మగౌరవ భవనాలపై ప్రభుత్వ జోక్యానికి 
అవకాశం కల్పించడం వారి ఆశలపై నీళ్లు  
చల్లడమేనని విమర్శించారు. ప్రజల కోసం 

కేటాయించిన భూములపై అధికారుల 
పెత్తనం ఏమిటని ప్రశ్నించారు.
బీసీల ఆత్మగౌరవాన్ని కాపాడాల్సిన 
ప్రభుత్వం అందుకు విరుద్ధంగా వ్యవ -
హరిస్తోందని ఆయన ఆరోపించారు. 
కేసీఆర్ హయాంలో ఇచ్చిన జీవోలను 
రద్దు  చేయడం వెనుక ఉద్దేశమేమిటని ప్ర-
శ్నించారు. పొన్నం ప్రభాకర్‌కు తెలిసే ఈ 
జీవో విడుదల చేశారా అని నిలదీశారు. 
మంత్రులకు తెలియకుండానే జీవోలు వెలు-
వడుతున్నాయని వారు తమ సన్నిహితుల 
వద్ద వాపోతున్నారంటూ వ్యాఖ్యానించారు. 
కేసీఆర్ ఆనవాళ్లు  లేకుండా చేయాలనే 
ప్రయత్నాల్లో  భాగంగానే ఆత్మగౌరవ భవ-
నాలపై కొత్త నిబంధనలు తీసుకొచ్చారని 
ఆరోపించారు. భూముల ధరలు పెరగ -
డంతోనే ముఖ్యమంత్రి రేవంత్ రెడ్డి వాటిని 
స్వాధీనం చేసుకోవాలని చూస్తున్నారని 
విమర్శించారు.

బీసీ ఆత్మగౌరవ భవనాలపై ప్ర భుత్వ జోక్యం తగదు

గ్రామాభివృద్ధికి అడ్డుపడితే సహించేది లేదు

జూడో పోటీలను ప్రారంభించిన మేయర్ కొలగాని శ్రీనివాస్

పద్మశాలి ఆత్మగౌరవ భవనానికి నిధులు.. సీఎం రేవంత్ రెడ్డికి పాలాభిషేకం

సమాజసేవలో లయన్స్ క్లబ్ ఆఫ్ భగత్ నగర్ సేవలు ప్రశంసనీయం

•	 ప్రశ్నించే గొంతుకలను 
అరెస్టులతో అణచివేయడం 
సరికాదు

వేలేరు, నవంబర్ 6 (తెలంగాణ 
ముచ్చట్లు ):తెలంగాణ రాష్ట్ర 
గొర్రెలు, మేకల మాంసాభివృద్ధి కా -
ర్పొరేషన్ మాజీ చైర్మన్, బీఆర్ఎస్ 
నాయకుడు దూదిమెట్ల బాలరాజు 
యాదవ్ అరెస్టు ను వేలేరు మాజీ 
మండల కన్వీనర్ కొయ్యడ 
మహేందర్ తీవ్రంగా ఖండించారు. 
ప్రభుత్వ అవినీతి, అక్రమాలను ప్ర -
శ్నిస్తున్నందుకే ఆయనపై కేసులు 
నమోదు చేసి అరెస్టు  చేయడం ప్ర-
జాస్వామ్య హక్కులను కాలరాయ-
డమేనని విమర్శించారు.
ప్రభుత్వాన్ని ప్రశ్నించే గొంతుక-
లను అణచివేయడమే లక్ష్యంగా 
కాంగ్రెస్ ప్రభుత్వం వ్యవహరిస్తోందని, 
రాష్ట్రంలో అప్రకటిత ఎమర్జెన్సీ పాలన కొన -
సాగుతోందని ఆరోపించారు. బీఆర్ఎస్‌పై 
కాంగ్రెస్ నాయకులు చేస్తున్న ఆరోపణలకు 
ఆధారాలు ఉన్నాయా? ఆధారాలు లేకుండా 
ఆరోపణలు చేస్తూ, వాటిని ప్రశ్నించిన 
వారిపై కేసులు నమోదు చేయడం ఎంతవ -
రకు సమంజసమని ప్రశ్నించారు.
రాహుల్ గాంధీ దేశవ్యాప్తంగా రాజ్యాంగ 
పరిరక్షణ గురించి మాట్లాడు తున్నారని, 
తెలంగాణలో రాజ్యాంగ హక్కులు, భావప్ర-
కటనా స్వేచ్ఛకు భంగం కలుగుతున్నప్పుడు 

ఎందుకు స్పందించడం లేదని నిలదీశారు. 
ఇందిరమ్మ రాజ్యం అంటే ప్రశ్నించే వారిని 
అరెస్టు  చేయడమేనా అని ప్రశ్నించారు.
ప్రజాస్వామ్యంలో ప్రభుత్వాన్ని​
ప్రశ్నించే హక్కు ప్రతి
పౌరుడికీ ఉంది. ఆ హక్కును కాలరాస్తూ 
రాజకీయ కక్ష సాధింపులకు పాల్పడటం 
సరికాదు. దూదిమెట్ల బాలరాజు యాదవ్‌పై 
పెట్టిన అక్రమ కేసులను వెంటనే ఎత్తివేసి, 
ఆయనను తక్షణమే బేషరతుగా విడుదల 
చేయాలని రాష్ట్ర ప్రభుత్వాన్ని డిమాండ్ చే -
స్తున్నాం.

•	 పశుపోషకులకు మెరుగైన వైద్య 
సేవలు అందించాలి: జక్కుల 
మౌనిక-సంపత్ యాదవ్

వేలేరు నవంబర్ 6 ( తెలంగాణ ముచ్చట్లు  
): హనుమకొండ జిల్లా  వేలేరు మండలం 
మల్లికుదుర్ల గ్రామంలోని పశు వైద్యశాల -
ను గ్రామ సర్పంచ్ జక్కుల మౌనిక-సంపత్ 
యాదవ్ ఆకస్మికంగా తనిఖీ చేశారు. ఈ 
సందర్భంగా పశువులకు అందిస్తున్న వైద్య 
సేవలు, చికిత్సలు, మందుల లభ్యతపై వైద్య 
సిబ్బందిని అడిగి తెలుసుకున్నారు.
పశువులకు అనారోగ్యం కలిగినప్పుడు 
రైతులు, పశుపోషకులు ఇబ్బందులు 
పడకుండా అవసరమైన మందులను 
ఎల్లప్పుడూ అందుబాటులో ఉంచాలని 

సూచించారు. గ్రామంలోని పశుసంపద పరి-
రక్షణకు, పశుపోషకుల సంక్షేమానికి వైద్య 
సిబ్బంది బాధ్యతాయుతంగా పనిచేయాలని 
కోరారు.

పెద్దమందడి,నవంబర్06(తెలంగాణ 
ముచ్చట్లు ): వనపర్తి జిల్లా  పెద్దమందడి 
మండల కాంగ్రెస్ పార్టీ అధ్యక్షుడు వెం-
కటస్వామి మరియు ఐ. సత్యరెడ్డి రెడ్డి  
ఆదేశాల మేరకు మద్దిగట్ల గ్రామంలో 
కాంగ్రెస్ పార్టీ నూతన గ్రామ కార్యవర్గాన్ని  
ఏర్పాటు చేశారు. ఈ సందర్భంగా గ్రామ 
కాంగ్రెస్ పార్టీ అధ్యక్షుడిగా కుప్పిరెడ్డి శివా-
రెడ్డి, ఉపాధ్యక్షుడిగా వి. నరసింహాచారి, 
కార్యదర్శిగా జుంపాల ఆంజనేయులు, 
ముఖ్య సలహాదారునిగా జె. నాగేష్ యా-
దవ్‌లను ఏకగ్రీవంగా ఎన్నుకున్నారు.ఈ 
సందర్భంగా నూతనంగా ఎన్నికైన గ్రామ 
కాంగ్రెస్ పార్టీ అధ్యక్షుడు కుప్పిరెడ్డి శివా-
రెడ్డి మాట్లాడు తూ తనపై నమ్మకం ఉంచి 
గ్రామ కాంగ్రెస్ పార్టీ అధ్యక్ష బాధ్యతలు 
అప్పగించిన మండల పార్టీ అధ్యక్షుడు 
వెంకటస్వామి , ఐ. సత్యరెడ్డి రెడ్డి  ప్రత్యేక 
కృతజ్ఞతలు తెలిపారు. అదేవిధంగా ఎమ్మె -
ల్యే మేఘా రెడ్డి కి ప్రత్యేక ధన్యవాదాలు 
తెలియజేస్తూ, ఆయన నాయకత్వంలో 

కాంగ్రెస్ పార్టీ మరింత బలోపేతం కావడా -
నికి గ్రామస్థాయి లో శక్తివంచన లేకుండా 
కృషి చేస్తానని పేర్కొన్నారు.పార్టీ తనకు 
అప్పగించిన బాధ్యతను సమర్థవంతం-
గా నిర్వహిస్తూ గ్రామంలో కాంగ్రెస్ పార్టీ 
అభివృద్ధికి, బలోపేతానికి కృషి చేస్తానని 
తెలిపారు. పార్టీ నాయకులు, కార్యకర్తల-
ను కలుపుకొని ముందుకు సాగుతానని, 
గ్రామ ప్రజల సమస్యల పరిష్కారానికి 
తన వంతు కృషి చేస్తానని అన్నారు. పార్టీ 
అభివృద్ధి కోసం ప్రతి ఒక్కరూ ఐక్యంగా 
పనిచేయాలని పిలుపునిచ్చారు.ఈ కార్య -
క్రమంలో మాజీ ఎంపీటీసీలు కె. సత్యరెడ్డి, 
రామచంద్రయ్య గౌడ్, మాజీ సర్పంచులు 
పి. నారాయణ, ఎం. కేశవులు, ఉపసర్పం -
చులు శివరాజు, కె. కేశవులు గౌడ్, మాజీ 
కాంగ్రెస్ పార్టీ అధ్యక్షులు గోవర్ధన్ గౌడ్, 
కె. జనార్దన్, కాంగ్రెస్ పార్టీ నాయకులు 
నాగన్న యాదవ్, బుచ్చిలింగం తదితరు-
లతో పాటు పార్టీ కార్యకర్తలు, నాయకులు 
పాల్గొ న్నారు.

బాలరాజు యాదవ్ అరెస్టును 
ఖండించిన కొయ్యడ మహేందర్

మల్లికుదుర్ల పశు వైద్యశాలను 
ఆకస్మికంగా తనిఖీ చేసిన సర్పంచ్

మద్దిగట్ల గ్రామ కాంగ్రెస్ పార్టీ 
నూతన కార్యవర్గం ఏకగ్రీవ ఎన్నిక

పేద విద్యార్థు ల పదో తరగతి పరీక్ష 
ఫీజులు చెల్లించిన బండి సంజయ్

•	 463 మంది విద్యార్థు లకు 
రూ.57,875 ఆర్థిక సాయం

భీమదేవరపల్లి, నవంబర్ 06 
(తెలంగాణ ముచ్చట్లు ):పేద, మధ్యతర -
గతి విద్యార్థు ల చదువుకు ఆర్థిక భరోసా 
కల్పిస్తూ కేంద్ర హోంశాఖ సహాయ 
మంత్రి, కరీంనగర్ ఎంపీ బండి 
సంజయ్ కుమార్ తన ఉదారతను చా -
టుకున్నారు. హనుమకొండ జిల్లా లోని 
ప్రభుత్వ పాఠశాలల్లో  పదో తరగతి చదు-
వుతున్న 463 మంది విద్యార్థు ల పరీక్ష 
ఫీజుల కోసం మొత్తం రూ.57,875ను 
స్వయంగా చెల్లించారు.
ఈ విషయానికి సంబంధించిన వివరా -
లను బీజేపీ హనుమకొండ జిల్లా  అధ్య-
క్షుడు కోలను సంతోష్ రెడ్డి జిల్లా  అడిష-
నల్ కలెక్టర్ రవికి అందజేశారు. ఆర్థిక 
ఇబ్బందుల కారణంగా ఏ ఒక్క విద్యార్థి 
కూడా చదువుకు దూరం కాకూడదనే 
సంకల్పంతో బండి సంజయ్ కుమార్ 
అందించిన ఈ ఆర్థిక సహాయం వి-
ద్యార్థు లకు ఎంతో తోడ్పాటుగా నిలవ-

నుంది. పేద విద్యార్థు ల విద్యాభివృద్ధికి 
ఆయన అందిస్తున్న సహకారంపై 
పలువురు హరష్ం వ్యక్తం చేశారు.
ఈ కార్యక్రమంలో భీమదేవరపల్లి 
సర్పంచ్, సిద్ధిపేట జిల్లా  బీజేపీ ఉపా-
ధ్యక్షుడు మాచర్ల కుమారస్వామి, భీమ -
దేవరపల్లి మండల బీజేపీ అధ్యక్షుడు 
శ్రీరామోజు శ్రీనివాస్, బీజేవైఎం రాష్ట్ర 
కార్యవర్గ సభ్యుడు రుత్విక్ రెడ్డి తదితరు -
లు పాల్గొ న్నారు.

•	 ప్రత్యేక కాలనీ ఏర్పాటు 
చేయాలని విజ్ఞప్తి

•	 మౌలిక సదుపాయాలు 
కల్పించాలని వినతి

•	 సానుకూలంగా స్పందించిన స్పీకర్ 
గడ్డం ప్రసాద్ కుమార్

•	 అర్హు లకు న్యాయం జరిగేలా 
చూస్తా మని హామీ

వికారాబాద్, నవంబర్ 6 (తెలంగాణ ము-
చ్చట్లు ): సొంత ఇళ్లు  లేని దివ్యాంగులకు 
ఇందిరమ్మ ఇళ్లు  మంజూరు చేయడంతో 
పాటు, వారి కోసం ప్రత్యేక కాలనీ ఏర్పాటు 
చేయాలని భారత వికలాంగుల హక్కుల 
పరిరక్షణ సమితి ప్రతినిధులు విజ్ఞప్తి 
చేశారు. ఈ మేరకు సమితి వికారాబాద్ 
జిల్లా  అధ్యక్షుడు పోతురాజు సుధీర్ ఆధ్వ-
ర్యంలో పలువురు దివ్యాంగులు వికారాబా-
ద్ పట్టణంలోని ప్రజాభవన్‌‌‌‌లో తెలంగాణ 
శాసనసభాపతి, వికారాబాద్ ఎమ్మెల్యే గడ్డం 
ప్రసాద్ కుమార్‌‌‌‌ను కలిసి తమ సమస్యలను 
వివరించారు. ఎన్నో ఏళ్లు గా సొంత ఇళ్లు  లేక 
ఇబ్బందులు ఎదుర్కొంటున్న దివ్యాంగుల-
కు ప్రభుత్వం ప్రత్యేక ప్రాధాన్యతనిచ్చి ఇళ్లను 
కేటాయించాలని కోరారు. ఆర్థిక ఇబ్బందుల -
తో అద్దె ఇళ్లలో నివసిస్తున్న కుటుంబాలకు 
ఇందిరమ్మ ఇళ్లు  ఎంతో ఉపశమనం కలిగి-
స్తాయని వివరించారు. వికారాబాద్ పట్టణ 
పరిధిలో ప్రభుత్వ స్థలాన్ని గుర్తించి దివ్యాం-
గుల కోసం ప్రత్యేక నివాస కాలనీ ఏర్పాటు 
చేయాలని ప్రతినిధులు విజ్ఞప్తి చేశారు. ఒకే 
ప్రాంతంలో నివాస సౌకర్యం కల్పిస్తే దివ్యాం -
గులకు పరస్పర సహకారం అందడంతో 
పాటు ప్రభుత్వ సంక్షేమ పథకాలు, ఇతర 
సేవలను పొందడం సులభమవుతుందని 
తెలిపారు. ప్రత్యేక కాలనీలో రహదారులు, 
తాగునీరు, విద్యుత్ సరఫరా, మురుగునీటి 
పారుదల వంటి మౌలిక సదుపాయాలను 
కల్పించాలని కోరారు. నివాస ప్రాంతం 
ఏర్పాటు చేసే సమయంలో దివ్యాంగుల 
అవసరాలను దృష్టిలో పెట్టు కుని ప్రణాళిక 

రూపొందించాలని సూచించారు.
వీల్‌‌‌‌చైర్లపై ఆధారపడి ప్రయాణించే వారికి 
అనుకూలంగా ర్యాంపులు, విశాలమైన 
రహదారులు, సులభంగా రాకపోకలు 
సాగించే మార్గా లు ఏర్పాటు చేయాల్సిన 
అవసరం ఉందని వివరించారు. ప్రభుత్వ కా -
ర్యాలయాలు, ప్రజా ప్రదేశాలు, నివాస ప్రాం -
తాల్లో నూ దివ్యాంగులు ఎలాంటి ఇబ్బందు -
లు లేకుండా వెళ్లగలిగేలా అనుకూల వాతా-
వరణం కల్పించాలని కోరారు. సాధారణ 
ప్రజలకు అందుబాటులో ఉండే సౌకర్యాలు 
దివ్యాంగులకు కూడా సమానంగా అందిన -
ప్పుడే సమగ్ర అభివృద్ధి సాధ్యమవుతుందని 
పేర్కొన్నారు.
దివ్యాంగుల సమస్యలను సావధానంగా 
విన్న స్పీకర్ గడ్డం ప్రసాద్ కుమార్ సా -
నుకూలంగా స్పందించారు. అర్హు లైన 
దివ్యాంగులకు ఇందిరమ్మ ఇళ్లు  మం-
జూరయ్యేలా తన వంతు కృషి చేస్తానని 
హామీ ఇచ్చారు. ప్రజా ప్రభుత్వంలో అన్ని 
వర్గా ల సంక్షేమానికి ప్రాధాన్యత ఇస్తున్నా-
మని, అర్హు లైన ప్రతి ఒక్కరికీ న్యాయం 
జరిగేలా చర్యలు తీసుకుంటామని భరోసా 
కల్పించారు. దివ్యాంగుల అవసరాలను 
గుర్తించి వారికి అవసరమైన సదుపా -
యాల కల్పనకు కృషి చేస్తామని తెలిపారు. 
స్పీకర్ సానుకూలంగా స్పందించి హామీ 
ఇవ్వడంపై భారత వికలాంగుల హక్కుల 
పరిరక్షణ సమితి వికారాబాద్ జిల్లా  
అధ్యక్షుడు పోతురాజు సుధీర్ హరష్ం 
వ్యక్తం చేశారు. దివ్యాంగుల సమస్యలను 
ప్రభుత్వం దృష్టికి తీసుకెళ్లి పరిష్కారానికి 
కృషి చేసినందుకు కృతజ్ఞతలు తెలిపారు. 
తమ ప్రధాన డిమాండ్లైన ఇందిరమ్మ 
ఇళ్ల మంజూరు, ప్రత్యేక కాలనీ ఏర్పాటు, 
మౌలిక సదుపాయాల కల్పనకు త్వరలో 
కార్యరూపం దాల్చేలా చర్యలు తీసుకోవా -
లని కోరారు. ఈ కార్యక్రమంలో జ్ఞా నేశ్వ-
ర్, హనుమంతు, భాగ్యమ్మ, సరళ, గణేష్, 
వెంకటేష్ తదితరులు పాల్గొ న్నారు.

దివ్యాంగులకు ఇందిరమ్మ 
ఇళ్లు మంజూరుకు కృషి

(తెలంగాణ ముచ్చట్లు  ప్రత్యేక కథనం):

ఒక వ్యక్తి జీవితంలో సాధించిన విజయం 
కేవలం అతని సొంతం మాత్రమే కాదు.. ఆ 
విజయం వెనుక సమాజం అందించిన అవ -
కాశాలు, సహకారం, ప్రోత్సాహం కూడా 
ఉంటాయి. సమాజం నుంచి పొందిన అవ -
కాశాలను గుర్తించి, తిరిగి సమాజ అభివృ-
ద్ధికి తమ వంతు సహకారం అందించాలనే 
ఆలోచన ఎంతో గొప్పది. ఈ ఆలోచనను 
ఆచరణలో చూపిస్తూ, విద్యనే సామాజిక 
అభ్యున్నతికి ప్రధాన మార్గంగా ఎంచుకుని 
ముందుకు సాగుతున్న సంస్థే మహా ఆది 
సేవా సమితి (మాస్).‘సమాజానికి తిరిగి 
ఇవ్వాలి’(పే బ్యాక్ టు ద సొసైటీ )అనే 
మహోన్నత నినాదంతో పనిచేస్తున్న మాస్.. 
మాదిగ సామాజిక వర్గా నికి చెందిన ఉద్యోగు -
లు, వ్యాపారవేత్తలు, విద్యావంతులను ఒక 
వేదికపైకి తీసుకొస్తోంది. తమ జీవితాల్లో  స్థి -
రపడినవారు, సంపాదనలో కొంత భాగాన్ని 
సమాజంలోని పేద విద్యార్థు ల భవిష్యత్తు 
కోసం కేటాయించాలనే గొప్ప సంకల్పంతో 
ఈ సంస్థ తన ప్రయాణాన్ని కొనసాగిస్తోంది.

చిన్నచిన్న విరాళాలు.. 
పెద్ద ఆశయానికి బలమైన పునాది!

మాస్ సంస్థ ప్రత్యేకత ఏమిటంటే.. ఇక్కడ 
విరాళం ఇచ్చే వ్యక్తి స్థాయి కి ప్రాధాన్యం 
లేదు. అతను అందించే మొత్తానికి మించిన 
ప్రాధాన్యం అతని సేవాభావానికి ఉంటుంది.
సంస్థలోని మాదిగ సామాజిక వర్గా నికి 
చెందిన ఉద్యోగులు, వ్యాపారవేత్తలు ప్రతి 
నెలా తమ ఆర్థిక స్థో మతను బట్టి రూ.200, 
రూ.300, రూ.500, రూ.1,000, 
రూ.2,000 ఇలా తమకు తోచిన మొత్తా -
న్ని విరాళంగా అందిస్తున్నారు.ఒక్కొక్క-
రి సహకారం చిన్నదిగా కనిపించినా.. 
అందరి విరాళాలు కలిసినప్పుడు ఒక పెద్ద 
సామాజిక నిధిగా రూపుదిద్దుకుం -
టున్నాయి. ఈ నిధి ద్వారా ఆర్థిక 
ఇబ్బందులతో ఉన్నత విద్యను 
అభ్యసించలేక ఇబ్బందులు 
పడుతున్న మాదిగ విద్యా -
ర్థు లకు ఆర్థిక సహాయం 
అందిస్తున్నారు.ఇక్కడ 
ముఖ్యమైన విషయం 

ఒక్కటే.. సమాజంలో ఆర్థికంగా ఎదిగినవా-
రు తమ సమాజంలోని మరో విద్యార్థి కూడా 
ఉన్నత స్థాయి కి చేరుకోవాలనే ఆకాంక్షతో 
ముందుకు రావడం.
ఉన్నత విద్యకు ఆర్థిక అడ్డంకులు 
తొలగించడమే లక్ష్యం!
ప్రతిభ ఉన్నా ఆర్థిక పరిస్థితులు అనుకూలిం -
చక చాలామంది విద్యార్థు లు తమ చదువు -
లను మధ్యలోనే ఆపేస్తున్నారు. ముఖ్యంగా 
ఉన్నత విద్య అభ్యసించాలనే ఆశయం ఉన్న -
ప్పటికీ కుటుంబ ఆర్థిక పరిస్థితులు సహ-
కరించకపోవడంతో ఎన్నో అవకాశాలను 

కోల్పోతున్నారు.
ఇలాంటి విద్యార్థు లకు అండగా నిలవాలన్న-
దే మాస్ ప్రధాన ఉద్దేశం. మాదిగ సామాజిక 
వర్గా నికి చెందిన విద్యార్థు లు ఉన్నత విద్య 
అభ్యసించేందుకు అవసరమైన ఆర్థిక సహా-
యాన్ని అందిస్తూ వారి విద్యాభ్యాసం కొన -
సాగేందుకు తోడ్పడుతోంది.ఒక విద్యార్థికి 
అందించే ఆర్థిక సహాయం కేవలం కొంత 
డబ్బు మాత్రమే కాదు.. అతని భవిష్యత్తుపై 
పెట్టే నమ్మకం. ఆ విద్యార్థి రేపు ఉన్నత స్థా -
నానికి చేరుకుని మరొకరికి సహాయం చేసే 
స్థాయి కి ఎదగాలన్నదే ఈ ప్రయత్నం వెనుక 
ఉన్న అసలైన ఆశయం.
దరఖాస్తు .. క్షేత్రస్థా యి విచారణ.. 
అర్హు లకు ఆర్థిక చేయూత!
మాస్ సంస్థలో ఆర్థిక సహాయం అందించే 
విధానం కూడా ప్రత్యేకంగా ఉంటుంది. 
సహాయం అవసరమైన విద్యార్థు లు సంస్థను 
సంప్రదించి దరఖాస్తు చేసుకోవచ్చు.దర-
ఖాస్తు అందిన అనంతరం సంస్థ సభ్యులు 
విద్యార్థి కుటుంబ నేపథ్యం, ఆర్థిక పరిస్థితు-
లు, విద్యాభ్యాసానికి ఉన్న అవసరాలను 
క్షేత్రస్థాయి లో పరిశీలిస్తారు. విచారణలో వి-
ద్యార్థి నిజంగా ఆర్థిక సహాయానికి అర్హు డని 
నిర్ధా రణ అయిన తర్వాత సహాయం అంది-
స్తారు.ఈ విధానం వల్ల విరాళాల రూపంలో 
సమకూరిన నిధులు నిజంగా అవసరమైన 
విద్యార్థు లకు చేరేలా చర్యలు తీసుకుంటున్నా -

రు. ప్రతి దరఖాస్తును పరిశీలించడం, 
వాస్తవ పరిస్థితులను తెలుసుకోవ-

డం, అర్హత ఆధారంగా సహాయం 
అందించడం మాస్ అనుసరిస్తు -

న్న ప్రత్యేక విధానం.

‘‘పే బ్యాక్ టు ద సొసైటీ”అనే 
సంకల్పంతో ‘మాస్’ ప్రస్థా నం!

•	 51 లక్షలు దాటిన మహాదాతల విరాళాలు

•	 మాదిగ విద్యార్థు ల ఉన్నత విద్యకు ఆర్థిక భరోసా.. 

•	 విద్యా సాధికారతే లక్ష్యంగా మహా ఆది సేవా సమితి ముందడుగు!

•	 సమాజం నుంచి పొందింది.. సమాజానికే తిరిగి ఇస్తూ ..!

•	 ‘పే బ్యాక్ టు ద సొసైటీ’ అనే మహోన్నత నినాదంతో విద్యా సాధికారతకు బాటలు.. 

•	 మాదిగ సమాజంలోని ఉద్యోగులు, వ్యాపారవేత్తల సమష్టి  సంకల్పం.. 

•	 పారదర్శకతే ప్రామాణికంగా ముందుకు సాగుతున్న మహా ఆది సేవా సమితి

మాస్‌‌‌‌లో మరింత మంది దాతలు	
భాగస్వాములు కావాలి: డాక్టర్ సీనపెల్లి విజయ్ కుమార్

మాస్ ఉమ్మడి వరంగల్ జిల్లా  ఇన్‌‌‌‌చార్జ్ డాక్టర్ సీనపెల్లి విజయ్ కుమార్ మాట్లా డుతూ.. 
మాదిగ సమాజంలోని ఏ విద్యార్థి కూడా ఆర్థిక ఇబ్బందులతో ఉన్నత విద్యకు దూరం 
కాకూడదనే లక్ష్యంతో మాస్ పనిచేస్తోందన్నారు. సమాజంలో ఉద్యోగాలు, వ్యాపారాల్లో  
స్థిరపడిన ప్రతి ఒక్కరూ తమ సంపాదనలో కొంత భాగాన్ని సమాజ అభ్యున్నతికి కేటా-
యించాలని కోరారు. మహాదాతల సహకారంతో విరాళాలు రూ.51 లక్షలు దాటడం 
సంతోషకరమని, ఈ విద్యా సేవా ఉద్యమాన్ని మరింత బలోపేతం చేసేందుకు మరిన్ని 
మంది దాతలు ముందుకొచ్చి భాగస్వాములు కావాలని పిలుపునిచ్చారు. సమాజం 
నుంచి పొందిన అవకాశాలను తిరిగి సమాజానికే అందిస్తూ, విద్యార్థు ల భవిష్యత్తుకు 
అండగా నిలవడమే మాస్ ప్రధాన ఆశయమని స్పష్టం చేశారు.

మాస్ చెబుతున్న సందేశం ఒక్కటే.. 
మనం ఎదిగితే సరిపోదు.. మనతో పాటు 

మన సమాజం కూడా ఎదగాలి. మనం 
సంపాదించిన సంపదలో కొంత భాగం 

మన సమాజంలోని మరో విద్యార్థి 
భవిష్యత్తు కు ఉపయోగపడాలి. సమాజం 

నుంచి పొందిన అవకాశాలను 
సమాజానికే తిరిగి అందించాలనే 

మహోన్నత ఆశయం మరింత మందిలో 
స్ఫూర్తిని నింపాలని, మాస్ విద్యా 

సాధికారత ప్రయాణం మరిన్ని 
విజయాలను అందుకోవాలని ఆశిద్ద ాం.

ఇది ఒక 
సంస్థ కాదు.. సమాజ 

భవిష్యత్తు  కోసం సమష్టి  బాధ్యత!

నేటి సమాజంలో ఎంతోమంది ఉద్యోగాల్లో  స్థిరపడుతున్నారు. 
మరికొందరు వ్యాపారాల్లో  రాణిస్తు న్నారు. కానీ తమ 

ఎదుగుదలతో పాటు తమ సమాజంలోని నిరుపేద విద్యార్థు ల 
ఎదుగుదల గురించి కూడా ఆలోచించడం గొప్ప సామాజిక 

బాధ్యత.ఆ బాధ్యతను ఆచరణలో చూపిస్తు న్న 
వేదికగా మహా ఆది సేవా సమితి నిలుస్తోం ది. 

ప్రతి నెలా చిన్న మొత్తా లతో 
ప్రారంభమయ్యే విరాళాలు.. 51 

లక్షల రూపాయల మైలురాయిని 
దాటడం వెనుక ఎంతోమంది 

దాతల నిరంతర 
సహకారం ఉంది.

పారదర్శకతే బలం.. విశ్వాసమే పెట్టు బడి!
సేవా కార్యక్రమాల్లో  నిధుల సేకరణ ఎంత ముఖ్యమో.. వాటి వినియోగంలో 

పారదర్శకత కూడా అంతే ముఖ్యం. ఈ విషయంలో మాస్ సంస్థ ప్రత్యేక శ్రద్ధతో 
పనిచేస్తోం ది.ప్రతి నెలా సభ్యులు అందించే విరాళాల వెనుక ఒక నమ్మకం ఉంటుంది. తమ 

కష్టా ర్జితంలో కొంత భాగాన్ని అందిస్తు న్న దాతల విశ్వాసాన్ని నిలబెట్టు కోవడం సంస్థ 
బాధ్యతగా భావిస్తోం ది. విద్యార్థు ల అవసరాలను పరిశీలించి, అర్హు లకు ఆర్థిక సహాయం 

అందించే విధానంతో ముందుకు సాగుతోంది.వ్యక్తిగత ప్రయోజనాల కంటే సామాజిక 
ప్రయోజనానికి ప్రాధాన్యం ఇవ్వడం, విరాళాల లక్ష్యాన్ని విద్యా సాధికారతగా 

నిర్దేశించుకోవడం మాస్ ప్రయాణంలో కీలకమైన అంశాలు.

నేటి విద్యార్థు లే.. రేపటి సమాజ మార్గదర్శకులు!
మాస్ ఆశయం కేవలం విద్యార్థు లకు ఆర్థిక సహాయం అందించడంతోనే 

ముగియకూడదు. ఈ సహాయం పొందిన విద్యార్థు లు ఉన్నత విద్యను పూర్తి చేసి, 
జీవితంలో స్థిరపడి, భవిష్యత్తు లో మరికొందరికి అండగా నిలిచే స్థా యికి ఎదగాలి. సమాజం 

నుంచి పొందిన సహాయాన్ని మరో రూపంలో సమాజానికే తిరిగి అందించే గొప్ప 
సంప్రదాయం ఏర్పడాలి. ఒకప్పుడు సహాయం పొందిన విద్యార్థి.. రేపు మరొక విద్యార్థికి 
సహాయం చేసే దాతగా మారితే అదే మాస్ ఆశయానికి నిజమైన విజయం. ఈ విధంగా 

తరతరాలకు విద్యా సహకారం అందించే వ్యవస్థ బలపడితే సమాజంలో విద్యా 
సాధికారతకు మరింత బలమైన పునాది ఏర్పడుతుంది.

51 లక్షలు 
దాటిన 

విరాళాలు.. 
సమాజ ఐక్యతకు 

నిదర్శనం!

మాస్ మహాదాతలు 
అందిస్తు న్న విరాళాల మొత్తం 

ఇప్పటికే రూ.51 లక్షల మార్కును 
దాటింది. ఇది కేవలం ఒక ఆర్థిక మైలురాయి మాత్రమే కాదు.. 

ఒక సామాజిక ఆశయం చుట్టూ  ఎంతోమంది కలిసివస్తే ఎంతటి 
గొప్ప లక్ష్యాన్ని సాధించవచ్చో తెలియజేసే ఉదాహరణ.రూ.200 

ఇచ్చిన వ్యక్తి నుంచి రూ.2,000 ఇచ్చిన వ్యక్తి వరకు ప్రతి ఒక్కరి 
భాగస్వామ్యానికి సమానమైన ప్రాధాన్యం ఉంది. ఎందుకంటే 

అందరి లక్ష్యం ఒక్కటే.. ఆర్థిక ఇబ్బందుల కారణంగా మాదిగ 
సమాజంలోని ఏ విద్యార్థి ఉన్నత విద్యకు దూరం కాకూడదు. 

ఒకరి సంపాదనలో కొంత భాగం.. మరొకరి చదువుకు ఆసరా 
కావడం, ఒకరి సహకారం ఇంకొకరి జీవితంలో వెలుగులు 

నింపడం.. ఇదే మాస్ ఆలోచనలోని గొప్పదనం.


